
రాహుల్ ఓటు చోరీ డ్రామా

కాక‌తీయ‌,తెలంగాణ బ్యూరో: 

ఎన్నికల్లో  ప్రజల మద్దతు పొందలేకపో-
తున్న కాంగ్రెస్‌ పార్టీ, తన వైఫల్యాలను 
కప్పిపుచ్చుకునేందుకే ఓటు చోరీ పేరుతో 
నిరసనలు చేస్తోందని కేంద్ర మంత్రి జి. కి-
షన్‌రెడ్డి విమర్శించారు. రాహుల్‌ గాంధీ, 
కాంగ్రెస్‌, కమ్యూనిస్టు లు, ఇతర ప్రతిపక్ష 
పార్టీలు ప్రజాస్వామ్య హక్కులను దుర్విని-
యోగం చేస్తూ రాజ్యాంగబద్ధ సంస్థలను 
నిర్వీర్యం చేసేందుకు ప్రయత్నిస్తున్నాయ-
ని మండిపడ్డా రు. ఎన్నికల్లో  ఓడిపోయిన 
ప్రతిసారీ ఎన్నికల సంఘాన్ని, న్యాయవ్య-
వస్థను బాధ్యులుగా చేయడం సరికాదని 
స్పష్టం చేశారు. గత వారం రోజులుగా 

దిల్లీలో కాంగ్రెస్‌, దాని మిత్రపక్షాలు ని-
రసనల పేరుతో చేస్తున్న కార్యక్రమాలు 
ప్రజలకు అసహ్యం కలిగిస్తున్నాయని 
కిషన్‌రెడ్డి అన్నారు. దేశ ప్రతిష్ఠను దెబ్బ-
తీసేలా వ్యవహరిస్తున్నారని విమర్శించా -
రు. గతంలో లోక్‌సభ స్పీకర్‌ రాజీనామా 
చేయాలని డిమాండ్‌ చేసిన ప్రతిపక్షాలు, 
ఇప్పుడు ప్రధాన ఎన్నికల కమిషనర్‌ జ్ఞా నే-
శ్‌కుమార్‌ రాజీనామా చేయాలని కోరుతు-
న్నాయని గుర్తుచేశారు. ప్రస్తుతం ప్రధాని 
నరేంద్ర మోదీ, కేంద్ర హోంమంత్రి అమిత్‌ 
షా, జాతీయ భద్రతా సలహాదారు అజిత్‌ 
దోవల్‌, ఆర్‌ఎస్‌ఎస్‌ చీఫ్‌ను లక్ష్యంగా చేసు -
కుంటున్నామని రాహుల్‌ గాంధీ ప్రకటిం-

చడం బాధ్యతారాహిత్యమని విమర్శించా -
రు. మోదీ ప్రభుత్వాన్ని కూలదోయాలని 
ప్రతిపక్షాలు భావించడంలో తప్పులేదని, 
అయితే అందుకోసం రాజ్యాంగ వ్యవస్థల-
ను బలహీనపరిచే విధంగా వ్యవహరించ -
డం సరికాదని పేర్కొన్నారు.
ఎన్నికల ఓటమికి ఎన్నికల సంఘం ఎలా 
బాధ్యత వహిస్తుంది
ప్రజల మద్దతు లేకపోవడం వల్లే కాంగ్రెస్‌ 
ఎన్నికల్లో  ఓడిపోతోందని, అందుకు 
ప్రధాన ఎన్నికల కమిషనర్‌ ఎలా బాధ్యత 
వహిస్తారని కిషన్‌రెడ్డి ప్రశ్నించారు. 
తమకు అనుకూలంగా 

ఓటమిని కప్పిపుచ్చుకునేందుకే 
ఈ ప్ర‌య‌త్న‌మంతా
రాజ్యాంగ సంస్థలను  
బలహీనపరిచే కుట్ర
ఎన్నికల సంఘంపై  
నిందలెందుకు
డూప్లికేట్‌ ఓట్ల   
తొలగింపులో తప్పేంటి..?
కేంద్రమంత్రి జి. కిషన్‌రెడ్డి

గవర్నర్ కోటాలో ఎమ్మెల్సీ 
అవకాశం కల్పించాలి
	 రాహుల్ గాంధీకి డా. 
పెరుమాండ్ల రామకృష్ణ  విజ్ఞప్తి

కాకతీయ, వరంగల్ బ్యూరో : గవర్నర్ 
కోటాలో ఎమ్మెల్సీగా అవకాశం కల్పిం-
చాలని కోరుతూ కాంగ్రెస్ పార్టీ సీనియర్ 
నాయకుడు, మాదిగ సామాజిక వర్గా ని-
కి చెందిన డా. పెరుమాండ్ల రామకృష్ణ 
కాంగ్రెస్ అగ్రనేత రాహుల్ గాంధీకి విజ్ఞప్తి 
చేశారు. ఢిల్లీలో రాహుల్ గాంధీని కలిసిన 
రామకృష్ణ, తన బయోడేటాను అందజేసి 
ఎమ్మెల్సీగా అవకాశం కల్పించాలని 
కోరారు. ఈ సందర్భంగా రాష్ట్రవ్యాప్తంగా 
మాదిగ, దళిత, ఎస్టీ, బీసీ, మైనారిటీ, ఓసీ 
సంఘాలతో పాటు ఉద్యోగ, ప్రజా, ఉద్య- మకారుల సంఘాలు తనకు ఎమ్మెల్సీ 

అవకాశం కల్పించాలని కోరుతూ పలు 
విలేకరుల సమావేశాలు నిర్వహిస్తున్న 
విషయాన్ని రాహుల్ గాంధీ దృష్టికి తీ -
సుకెళ్లా రు. కాంగ్రెస్ పార్టీ కార్యకర్తలు 
సైతం ముఖ్య నాయకులను కలిసి తనకు 
ఎమ్మెల్సీగా అవకాశం కల్పించాలని 
విజ్ఞప్తి చేస్తున్నారని వివరించారు. తనకు 
మద్దతుగా వివిధ సంఘాలు, కార్యకర్తలు 
చేస్తున్న విజ్ఞప్తులకు సంబంధించిన వివ-
రాలను రాహుల్ గాంధీకి అందజేశారు. 
తన విజ్ఞప్తిపై సానుకూలంగా స్పందించిన 
కాంగ్రెస్ అగ్రనేత రాహుల్ గాంధీకి డా. 
పెరుమాండ్ల రామకృష్ణ హృదయపూర్వక 
ధన్యవాదాలు తెలిపారు.

కాశీబుగ్గ సర్కిల్‌లో ‘సతీష్‌’ దందా
	 12 ఏళ్లుగా ఒకే కార్యాలయంలో ఔట్‌సోర్సింగ్‌ ఆపరేటర్‌
	 డీసీ నుంచి ఆర్‌ఐ వరకు డిజిటల్‌ కీలన్నీ ఆయన చేతిలోనే
	 ఫైళ్ల  పరిష్కారానికి మామూళ్ల వసూళ్లంటూ విమర్శలు
	 సక్రమ పనికి ఒక రేటు.. అక్రమానికి మరో రేటు
	 డీసీ ప్రసన్నరాణి అండతోనే వ్యవహారాలంటూ ఆరోపణలు
	 624ను 527గా మార్చిన వివాదంపై విచారణకు డిమాండ్‌

సింగరేణి కార్మికులకు దసరా కానుక
	 ఒక్కొక్కరికి రూ.1,53,912 లాభాల వాటా
	 38,737 మంది పర్మినెంట్‌ ఉద్యోగులకు ప్రయోజనం
	 29,717 మంది కాంట్రాక్టు  కార్మికులకు రూ.5,500 బోనస్‌
	 15 రోజుల్లో పెండిం గ్‌ డిపెండెంట్‌ 

	 ఉద్యోగాల సమస్యలకు పరిష్కారం
	 సొంతింటి కల సాకారం.. 

	 కార్మికుల సమస్యలకు మానవీయ పరిష్కారం
	 ఉప ముఖ్యమంత్రి భట్టి  విక్రమార్క

కాంగ్రెస్ 
దిగజారుతోంది

కాక‌తీయ‌,తెలంగాణ బ్యూరో :  
రాజ్యాంగ వ్యవస్థలను బెదిరించే 
స్థా యికి కాంగ్రెస్‌ దిగజారిందని, 
సుప్రీంకోర్టు పై లోక్‌సభ ప్రతిపక్ష 
నేత రాహుల్‌ గాంధీ, కాంగ్రెస్‌ 
శ్రేణులు అనుసరిస్తున్న 

	సు ప్రీంకోర్టుపై రాహుల్‌ 
గాంధీ నాటకీయ వైఖరి

	 సీజేఐపై విష ప్రచారం 
అత్యంత గర్హనీయం

	 13 కోట్ల  ఓట్ల  తొలగింపు 
అంటూ పచ్చి అబద్ధా లు

	న్యా యవ్యవస్థపై 
బురదజల్లడమే 

కాంగ్రెస్‌ నైజం
	 రాజ్యాంగ సంస్థల‌
 గౌరవాన్ని కాపాడాలి

	 బీజేపీ రాష్ట్ర  అధ్యక్షుడు 
ఎన్. రాంచందర్‌ రావు

	 నగరానికి అదనంగా 60 
ఎంజీడీల నీటి ‌
సరఫరాకు ప్రణాళిక

	 20 శాతం పొదుపుతో ‌
రోజుకు 80 ఎంజీడీలు ఆదా

	 మల్లన్నసాగర్‌ నుంచి 
నవంబర్‌లో మరో ‌
20 ఎంజీడీలు

	 తాగునీటి సరఫరాకు నిధుల 
కొరత లేదు 

	 ప్రభుత్వ ప్రధాన కార్యదర్శి 
సంజయ్‌ జాజు

ఎల్‌నినో ఎఫెక్ట్‌.. 
హైదరాబాద్‌కు నీటి భరోసా!

రైతుల సొమ్ము రూ.80 కోట్లు 

గోల్‌మాల్‌!
	మా జీ జేడీఎం శ్రీనివాస్‌ ఆస్తులపై ఏసీబీ విచారణకు డిమాండ్‌
	 రైతులకు జరిగిన నష్టంపై సమగ్ర దర్యాప్తు  జరపాలి
	 రైతు కమిషన్‌ చైర్మన్‌ కోదండరెడ్డికి తెలంగాణ రైతు సంఘం ఫిర్యాదు

	 2 ఎంఎం స్టోన్‌  అన్నారు.. 
రిపోర్టులో 16 ఎంఎం 
చూపించారు!

	 వైద్య నివేదికల్లో  పరస్పర ‌
విరుద్ధ వివరాలు

	 నడుచుకుంటూ వచ్చిన ‌
ఐశ్వర్యకు ఈ దుస్థితి ఏమిటి?

	 ఆపరేషన్‌ రిపోర్టుల కోసం 
అడిగితే ప్రింటర్‌ లేదంటున్నారు

	 రూ.8 లక్షలు ఖర్చయినా.. ఇంకా 
డబ్బులు కట్టా లంటున్నారు

	 ఆసుపత్రి యాజమాన్యం ‌
బాధ్యత వహించాలి

	 ఐశ్వర్య కుటుంబ సభ్యులు, 
సహచర న్యాయవాదుల ఆవేదన

మెడిక‌వ‌ర్ 
మాట మార్చింది
మిస్ట‌రీగా న్యాయ‌వాది ఐశ్వ‌ర్య మృతి

కాకతీయ, తెలంగాణ బ్యూరో : 
కిడ్నీలో 2 ఎంఎం రాయి ఉందని 
చెప్పి ఆసుపత్రికి తీసుకొస్తే, వైద్య 
నివేదికల్లో  16 ఎంఎం స్టోన్‌  
ఉన్నట్లు  చూపించడమేంటని 
న్యాయవాది ఐశ్వర్య కుటుంబ 
సభ్యులు, సహచర న్యాయవా-
దులు ప్రశ్నించారు. నడుచుకుం-
టూ ఆసుపత్రికి వచ్చిన 26 ఏళ్ల 
యువతి పది రోజుల వ్యవధిలోనే 
బ్రెయిన్‌ డెడ్‌ స్థితికి చేరడం వెనుక 
ఏం జరిగిందో తేల్చాలని డిమాండ్‌ 
చేశారు. చికిత్సకు సంబంధించిన 
పూర్తి వైద్య రికార్డు లు అందించా -
లని, ఐశ్వర్య మృతికి దారితీసిన 
పరిస్థితులపై సమగ్ర విచారణ 
జరపాలని కోరారు. హైదరాబా-
ద్‌లోని మెడికవర్‌ ఆసుపత్రిలో 
చికిత్స పొందుతూ ఐశ్వర్య మృతి 
చెందడంపై కుటుంబ సభ్యులు 
తీవ్ర ఆవేదన వ్యక్తం చేస్తున్నారు. 
ఈ నెల 6న కిడ్నీలో రాళ్ల సమస్యతో 

ఆమెను ఆసుపత్రిలో చేర్పించామ -
ని, మరుసటి రోజే ఇంటికి పంపి-
స్తామని వైద్యులు చెప్పారని ఐశ్వర్య 
మేనమామ వివరించారు. అయితే, 
ఆ తర్వాత ఆమెను ఐసీయూకు తర-

లించారని, శరీరమంతా ఇన్‌ఫెక్ష -
న్‌ వ్యాపించిందని చెబుతూ చికిత్స 
కొనసాగించారని తెలిపారు. రోగి 
పరిస్థితి గురించి

ప్రజాస్వామ్య 
పునరుద్ధరణే మా లక్ష్యంమా లక్ష్యం
జ్ఞా నేశ్‌కుమార్‌ రాజీనామా చేసే వరకు పోరాటం
విపక్షాలు, విద్యార్థి, పౌర సంఘాలు ఒకే వేదికపైకి
జంతర్‌మంతర్‌ డీనోటిఫికేషన్‌పై తీవ్ర అభ్యంతరం
ఎన్నికల వ్యవస్థను ధ్వంసం చేశారు
లోక్‌సభ ప్రతిపక్ష నేత రాహుల్‌ గాంధీ

కాక‌తీయ‌, నేష‌న‌ల్ డెస్క్ : 

ప్రజాస్వామ్యాన్ని పునరుద్ధరించేందుకు 
జరుగుతున్న ఉద్యమంలో వేర్వేరు నిరసనలు 
లేవని, లక్ష్యం ఒక్కటే, పోరాటం ఒక్కటేనని 
స్పష్టం చేశారు. సోమవారం దిల్లీ వీధుల్లో  ని-
ర్వహించిన నిరసనల్లో  ప్రజలు స్వచ్ఛందంగా 
పాల్గొ న్నారని, తమకు మద్దతుగా నిలిచిన ప్ర-

జలందరికీ కృతజ్ఞతలు తెలిపారు. దేశంలో 
ప్రజాస్వామ్యం, ఎన్నికల వ్యవస్థలు నాశన -
మయ్యాయని, రాజ్యాంగ వ్యవస్థల పరిరక్షణ 
కోసం ప్రజలంతా ఉద్యమంలో భాగస్వాము-
లు కావాలని పిలుపునిచ్చారు.
శిక్ష అనుభవించాల్సిందే
ఎన్నికల 

ఓటు చోరీకి  
బాధ్యులను కోర్టు  

ముందు  
నిలబెడతాం

దేశంలో ధ్వంసమైన ప్రజాస్వామ్యాన్ని పునరుద్ధరించడమే తమ లక్ష్యమని, ఓటు చోరీకి బాధ్యులైన 
వారు ఎవరైనా శిక్ష అనుభవించాల్సిందేనని లోక్‌సభ ప్రతిపక్ష నేత రాహుల్‌ గాంధీ స్పష్టం చేశారు. 
ప్రధాని నరేంద్ర మోదీ, కేంద్ర హోంమంత్రి అమిత్‌ షా, కేంద్ర ఎన్నికల ప్రధాన కమిషనర్‌ జ్ఞా నేశ్‌ 
కుమార్‌ను కోర్టు  ముందు నిలబెట్టడమే ప్రతిపక్షాల లక్ష్యమని తెలిపారు.  ప్రజాస్వామ్య పరిరక్షణ కోసం 
ప్రతిపక్షాలు, విద్యార్థి సంఘాలు, పౌర సంఘాలు ఏకతాటిపై నిలబడి ఐక్యపోరాటం చేస్తున్నాయని 
ప్రకటించారు. మంగళవారం దిల్లీలోని తన నివాసంలో ఇండియా కూటమి నేతలు, విద్యార్థి, పౌర 
సంఘాల ప్రతినిధులకు రాహుల్‌ గాంధీ తేనీటి విందు ఇచ్చారు. అనంతరం మీడియాతో మాట్లా డుతూ, 
దేశ భవిష్యత్తు  కోసం తామంతా కలిసి పోరాడుతున్నామని చెప్పారు.

........(తరువాయి 2లో)

........(తరువాయి 2లో)

........(తరువాయి 2లో) ........(తరువాయి 2లో)

ప్రజాస్వామ్య పునరుద్ధ రణే మా లక్ష్యం
(మొదటిపేజీ తరువాయి)
ప్రక్రియలో అక్రమాలకు పాల్పడినవారిని బాధ్యత వహించేలా చేయడమే తమ పోరాట 
ప్రధాన ఉద్దేశమని రాహుల్‌ గాంధీ తెలిపారు. ఓటు చోరీకి బాధ్యులైన వారిని కోర్టు  
ముందు నిలబెట్టేందుకు ప్రతిపక్షాలు కట్టు బడి ఉన్నాయని చెప్పారు. ఈ విషయంలో 
సుప్రీంకోర్టు తో పాటు ప్రధాన న్యాయమూర్తిపై తమకు అత్యంత గౌరవం ఉందని, 
న్యాయవ్యవస్థ తన పాత్రను నిర్వర్తిస్తుందని ఆశిస్తున్నట్లు  పేర్కొన్నారు. ప్రజాస్వామ్య 
వ్యవస్థలో ఎన్నికలు స్వేచ్ఛగా, పారదర్శకంగా జరగాల్సిన అవసరం ఉందని, ఎన్నికల 
ప్రక్రియపై ప్రజలకు విశ్వాసం కల్పించడం అత్యంత ముఖ్యమని వివరించారు. కేంద్ర 
ఎన్నికల ప్రధాన కమిషనర్‌ జ్ఞా నేశ్‌ కుమార్‌ రాజీనామా చేసే వరకు రాజకీయ, ప్రజా 
నిరసనలు కొనసాగుతాయని రాహుల్‌ గాంధీ స్పష్టం చేశారు. ఎన్నికల వ్యవస్థపై తమకు 
ఉన్న అభ్యంతరాలను ప్రజల్లో కి తీసుకెళ్లడంతో పాటు, బాధ్యులపై చట్టపరమైన చర్యలు 
తీసుకునే వరకు పోరాటాన్ని ఆపబోమని తేల్చిచెప్పారు. ప్రజాస్వామ్యాన్ని రక్షించేందుకు 
సాగుతున్న ఈ ఉద్యమం ఏ ఒక్క పార్టీకి పరిమితమైనది కాదని, దేశ భవిష్యత్తుకు సం -
బంధించిన అంశమని పేర్కొన్నారు.
జంతర్‌మంతర్‌ డీనోటిఫికేషన్‌పై విపక్షాల ఆగ్రహం
జంతర్‌మంతర్‌ను డీనోటిఫై చేయడంపై ఇండియా కూటమి నేతలు తీవ్ర అభ్యంతరం 
వ్యక్తం చేశారు. నిరసన తెలిపే హక్కును కూడా బీజేపీ ప్రభుత్వం లాక్కుంటోందని విమ-
ర్శించారు. ప్రజాస్వామ్యం కోసం దేశంలో ఎంతోమంది ప్రాణత్యాగాలు చేశారని, ప్రజలు 
తమ అభిప్రాయాలను స్వేచ్ఛగా వ్యక్తం చేసే అవకాశం ఉండాలని పేర్కొన్నారు. జంత-
ర్‌మంతర్‌లో నిరసనలు నిర్వహించకుండా ఆంక్షలు విధిస్తే, ప్రజలు తమ నిరసనలను 
ఎక్కడ తెలియజేయాలని ప్రశ్నించారు. నిరసనలను అణచివేసే ప్రయత్నాలు ప్రజాస్వా -
మ్య హక్కులకు విరుద్ధమని విమర్శించారు. పశ్చిమ బెంగాల్‌లో బీజేపీ అధికారంలోకి 
రావడానికి ఓటు చోరీ కారణమని ఇండియా కూటమి నేతలు ఆరోపించారు. ఇటీవల 
జరిగిన అసెంబ్లీ ఎన్నికల్లో  ఓటు చోరీ జరిగిందని, స్వేచ్ఛాయుత ఎన్నికల వ్యవస్థను 
జ్ఞా నేశ్‌ కుమార్‌ దెబ్బతీశారని విమర్శించారు. ప్రత్యేక సమగ్ర ఓటర్ల జాబితా సవరణ 
ప్రక్రియను వెంటనే నిలిపివేయాలని డిమాండ్‌ చేశారు. కేంద్ర ఎన్నికల ప్రధాన కమిషన-
ర్‌పై చట్టపరంగా క్రిమినల్‌ చర్యలు తీసుకోవాలని కోరారు. రాజ్యాంగ సంస్థలు ప్రభుత్వ 
ప్రభావంలో పనిచేస్తున్నాయని, ఎన్నికల వ్యవస్థ స్వతంత్రతను కాపాడాల్సిన అవసరం 
ఉందని అభిప్రాయపడ్డా రు. ఓటు హక్కు, నిరసన తెలిపే హక్కు, ప్రజాస్వామ్య విలువల 
పరిరక్షణ కోసం ఐక్యంగా పోరాటం కొనసాగిస్తామని స్పష్టం చేశారు.
తేనీటి విందుకు హాజరైన ఇండియా కూటమి నేతలు
రాహుల్‌ గాంధీ నివాసంలో జరిగిన ఈ భేటీకి ఏఐసీసీ అధ్యక్షుడు మల్లికార్జు న ఖర్గే, 
సోనియా గాంధీ, కేసీ వేణుగోపాల్‌, జైరాం రమేష్‌, శశిథరూర్‌, పవన్‌ ఖేరా హాజరయ్యా -
రు. ఆర్జేడీ నుంచి తేజస్వీ యాదవ్‌, మనోజ్‌ ఝా, జేఎంఎం నుంచి మహువా మాజీ, 
టీఎంసీ నేత మహువా మొయిత్రా, వామపక్ష పార్టీల నేతలు పాల్గొ న్నారు. వీరితో పాటు 
విద్యార్థి సంఘాలు, పౌర సంఘాల ప్రతినిధులు కూడా సమావేశానికి హాజరై ప్రజాస్వా -
మ్య పరిరక్షణ ఉద్యమంపై తమ సంఘీభావాన్ని తెలిపారు. ఈ భేటీకి ముందు రాహుల్‌ 
గాంధీ సామాజిక మాధ్యమం ఎక్స్‌లో చేసిన పోస్టు లో ప్రజాస్వామ్యాన్ని రక్షించే ప్రజా 
ఉద్యమంలో ప్రతిపక్షాలన్నీ ఐక్యంగా ఉన్నాయని పేర్కొన్నారు. తమ పోరాటం కొనసాగు -
తుందని తెలిపారు. తేనీటి విందు అనంతరం మీడియాతో మాట్లా డనున్నట్లు  వెల్లడించా -
రు. ఎన్నికల వ్యవస్థలో పారదర్శకత, ప్రజాస్వామ్య పునరుద్ధరణ, నిరసన తెలిపే హక్కుల 
పరిరక్షణే తమ పోరాట లక్ష్యాలని ఇండియా కూటమి నేతలు స్పష్టం చేశారు.

ఎల్‌నినో ఎఫెక్ట్‌.. హైదరాబాద్‌కు నీటి భరోసా!
	 నగరానికి అదనంగా 60 ఎంజీడీల నీటి సరఫరాకు ప్రణాళిక
	 20 శాతం పొదుపుతో రోజుకు 80 ఎంజీడీలు ఆదా
	మ ల్లన్నసాగర్‌ నుంచి నవంబర్‌లో మరో 20 ఎంజీడీలు
	 తాగునీటి సరఫరాకు నిధుల కొరత లేదు 
	 ప్రభుత్వ ప్రధాన కార్యదర్శి సంజయ్‌ జాజు

కాక‌తీయ‌,తెలంగాణ బ్యూరో : ఎల్‌నినో ప్రభావంతో రిజర్వాయర్లలో నీటి లభ్యత తగ్గు తు-
న్న నేపథ్యంలో హైదరాబాద్‌ నగరంలో తాగునీటి సరఫరాకు అంతరాయం కలగకుండా 
ముందస్తు చర్యలు చేపట్టినట్లు  ప్రభుత్వ ప్రధాన కార్యదర్శి సంజయ్‌ జాజు తెలిపారు. 
అందుబాటులో ఉన్న నీటి వనరులను సమర్థంగా వినియోగించుకోవడంతో పాటు 
ప్రజలు నీటిని పొదుపుగా వాడాలని కోరారు. ముఖ్యమంత్రి ఆదేశాల మేరకు మంగళ -
వారం సచివాలయంలో జీహెచ్‌ఎంసీ, మల్కాజిగిరి, సైబరాబాద్‌ మున్సిపల్‌ కార్పొరేషన్ల 
పరిధిలో తాగునీటి సరఫరా సన్నద్ధతపై నిర్వహించిన సమీక్షలో ఆయన మాట్లా డారు. 
తాగునీటి సరఫరాకు అవసరమైన నిధుల కొరత లేదని, సంబంధిత శాఖలన్నీ సమన్వ-
యంతో పనిచేయాలని అధికారులను ఆదేశించారు. ఉస్మాన్‌సాగర్‌, హిమాయత్‌సాగర్‌, 
మంజీరా, కృష్ణా , గోదావరి నదుల ద్వారా హైదరాబాద్‌ కోర్‌ ఏరియాకు ప్రస్తుతం 560 
ఎంజీడీల నీటి లభ్యత ఉందని అధికారులు వివరించారు. నగర అవసరాల కోసం కృష్ణా  
నది నుంచి అదనంగా 15 ఎంజీడీలు, మిషన్‌ భగీరథ ద్వారా 20 ఎంజీడీలతో పాటు 
మరో 20 ఎంజీడీలు, ఉస్మాన్‌సాగర్‌, హిమాయత్‌సాగర్‌ల నుంచి చెరో 5 ఎంజీడీల 
చొప్పున అదనపు నీటిని వినియోగించుకునేలా ప్రణాళిక రూపొందించినట్లు  తెలిపారు. 
మల్లన్నసాగర్‌లో 5 టీఎంసీల నీరు అందుబాటులో ఉందని, అక్కడి నుంచి నగరానికి 
నీటిని తరలించే పైప్‌లైన్‌ నిర్మాణం నవంబర్‌లో పూర్తయితే మరో 20 ఎంజీడీల నీటిని 
వినియోగించుకునే అవకాశం ఉంటుందని పేర్కొన్నారు.
గత రెండు, మూడు నెలలుగా భూగర్భ జలమట్టా లు పడిపోవడంతో నీటి ట్యాంకర్లకు 
డిమాండ్‌ పెరిగిందని అధికారులు తెలిపారు. మంజీరా, సింగూరు రిజర్వాయర్లపై 
ఆధారపడే మెదక్‌, నిజామాబాద్‌, కామారెడ్డి, సంగారెడ్డి జిల్లాల్లో  నూ నీటి లభ్యతను బట్టి 
ప్రత్యామ్నాయ ఏర్పాట్లు  చేపట్టా లని సీఎస్‌ సూచించారు. ఆయా ప్రాంతాల్లో  బోరుబావు -
లు, ఇతర నీటి వనరులను గుర్తించినట్లు  తెలిపారు.
నీటి పొదుపుపై 60 రోజుల ప్రచారం
గ్రేటర్‌ హైదరాబాద్‌ పరిధిలోని మూడు కార్పొరేషన్లలో ప్రజలు 20 శాతం నీటిని పొదుపు 
చేసినా రోజుకు 80 ఎంజీడీల నీటిని ఆదా చేయవచ్చని సంజయ్‌ జాజు తెలిపారు. నీటి 
వృథాను అరికట్టేందుకు 60 రోజుల పాటు విస్తృత ప్రజా చైతన్య కార్యక్రమాలు నిర్వహిం -
చాలని, సినిమా నటులు, ప్రముఖులను ఇందులో భాగస్వాములను చేయాలని అధికా -
రులను ఆదేశించారు. జలమండలి సరఫరా చేసే తాగునీటితో వాహనాలను కడగడం 
వంటి చర్యలను నియంత్రించాలని సూచించారు. అపార్ట్‌మెంట్లు , గేటెడ్‌ కమ్యూనిటీల్లో  
మురుగునీటి శుద్ధి ప్లాంట్ లు  పూర్తిస్థా యిలో పనిచేసేలా చూడాలని, శుద్ధి చేసిన నీటిని 
తోటల నిర్వహణ, వాహనాల శుభ్రత వంటి గృహేతర అవసరాలకు వినియోగించేలా 
అవగాహన కల్పించాలని తెలిపారు. ఇందుకోసం ప్రత్యేక గ్రీన్‌ ట్యాంకర్లను ఏర్పాటు 
చేస్తున్నట్లు  జలమండలి అధికారులు వెల్లడించారు. ప్రతి నీటి చుక్కను విలువైన వనరుగా 
భావించి పొదుపుగా వినియోగించాలని సీఎస్‌ ప్రజలకు పిలుపునిచ్చారు. సమీక్షలో పం-
చాయతీరాజ్‌, గ్రామీణ తాగునీటి సరఫరా శాఖ ప్రత్యేక ప్రధాన కార్యదర్శి దాన కిషోర్‌, 
జలమండలి ఎండీ అశోక్‌రెడ్డి, జీహెచ్‌ఎంసీ కమిషనర్‌ ఆర్‌.వి. కర్ణన్‌, మల్కాజిగిరి కమి-
షనర్‌ వినయ్‌ కృష్ణా రెడ్డి, సైబరాబాద్‌ కమిషనర్‌ సృజన, నీటిపారుదల, గ్రామీణ నీటి 
సరఫరా శాఖల అధికారులు పాల్గొ న్నారు.

డాక్టర్ పెరుమాండ్ల  రామకృష్ణ కు ఎమ్మెల్సీ ఇవ్వాలి
	 నిరుపేదలకు ఉచిత వైద్యం అందిస్తు న్న సేవామూర్తి
	 అణగారిన వర్గా ల హక్కుల కోసం 20 ఏళ్లు గా పోరాటం
	 బహుజన రాజ్యాధికార సమితి రాష్ట్ర  మహిళా అధ్యక్షురాలు పోత 

సునిత డిమాండ్‌
కాకతీయ, హైదరాబాద్ : నిరుపేదలకు ఉచిత వైద్యం అందిస్తూ, 
దళిత బహుజనుల హక్కుల కోసం 20 ఏళ్లు గా సేవలందిస్తున్న 
డాక్టర్‌ పెరుమాండ్ల రామకృష్ణకు నవంబర్‌లో ఖాళీ కానున్న గవర్న -
ర్‌ కోటా ఎమ్మెల్సీ పదవి ఇవ్వాలని బహుజన రాజ్యాధికార సమితి 
రాష్ట్ర మహిళా అధ్యక్షురాలు పోత సునిత డిమాండ్‌ చేశారు. మం-
గళవారం హైదరాబాద్‌లోని సంఘం రాష్ట్ర కార్యాలయంలో ఆమె మాట్లా డారు. డాక్టర్‌ 
రామకృష్ణ తన రామకృష్ణ ఆసుపత్రి ద్వారా వేలాది మంది నిరుపేదలకు ఉచిత వైద్యం 
అందిస్తున్నారని, రామకృష్ణ ట్రస్ట్‌, కేమాక్స్‌ సహకార సంస్థ ద్వారా పేదలకు ఆర్థికంగా 
అండగా నిలుస్తున్నారని తెలిపారు. మాదిగ హక్కుల దండోరా రాష్ట్ర గౌరవ అధ్యక్షుడి-
గా, సీనియర్‌ కాంగ్రెస్‌ నేతగా ఎస్సీ వర్గీకరణ ఉద్యమంలో కీలక పాత్ర పోషించారని 
గుర్తుచేశారు. ఉమ్మడి వరంగల్‌, ఖమ్మం, కరీంనగర్‌, మెదక్‌, నిజామాబాద్‌, ఆదిలాబా -
ద్‌, నల్గొం డ జిల్లాల్లో   దళితుల సమస్యలపై నిరంతరం పోరాడుతున్నారని పేర్కొన్నారు. 
రాజ్యాంగంలోని ఆర్టికల్‌ 171(3) ప్రకారం సామాజిక సేవ తదితర రంగాల్లో  విశేష 
సేవలందించిన వారికి గవర్నర్‌ కోటా ఎమ్మెల్సీ అవకాశం కల్పించవచ్చని తెలిపారు. ము-
ఖ్యమంత్రి రేవంత్‌ రెడ్డి, గవర్నర్‌, మంత్రులు చొరవ తీసుకుని మాదిగ సామాజిక వర్గా నికి 
రాజకీయ ప్రాతినిధ్యం కల్పించాలని, అణగారిన వర్గా ల గొంతును శాసన మండలిలో 
వినిపించే అవకాశం ఇవ్వాలని పోత సునిత విజ్ఞప్తి చేశారు. 

(మొదటిపేజీ తరువాయి)
తీర్పులు రాలేదని సుప్రీంకోర్టు  ప్రధాన 
న్యాయమూర్తిపై ఒత్తిడి తీసుకురావడం, 
వేలాది మందితో ర్యాలీలు నిర్వహించడం 
సమంజసం కాదన్నారు. ఎన్నికల్లో  ఓడిపో-
యినప్పుడల్లా  ఎన్నికల సంఘం, సుప్రీంకోర్టు  
బాధ్యత వహించాలా అని నిలదీశారు. దేశం 
సోనియా గాంధీ కుటుంబానికి చెందిన 
ప్రైవేటు ఆస్తి కాదని, ఎవరికి ఓటు వేయాలనేది 
నిర్ణయించుకునే హక్కు దేశంలోని ప్రజలంద -
రికీ ఉందని అన్నారు. రాజ్యాంగం ప్రకారమే 
దేశంలోని వ్యవస్థలు పనిచేస్తాయని, రాహుల్‌ 
గాంధీ లేదా విదేశీ శక్తులు అనుకున్నట్లు  వ్యవ -
స్థలు నడవవని స్పష్టం చేశారు. ఓటర్ల జాబితా 
సవరణ ప్రక్రియపై కాంగ్రెస్‌ చేస్తున్న విమర్శ-
లను కూడా ఆయన తప్పుబట్టా రు. ప్రత్యేక 
సమగ్ర ఓటర్ల జాబితా సవరణలో తప్పులు 
ఉంటే ఆధారాలతో సహా తెలియజేసి సరిది-
ద్దా లని సూచించారు. ప్రతి పోలింగ్‌ కేంద్రం 
పరిధిలో కాంగ్రెస్‌ పార్టీకి చెందిన బూత్‌ స్థా యి 
ఏజెంట్లు  ఉన్నారని, ఓటర్ల జాబితాలో తప్పుల -
ను గుర్తించి సరిచేసేందుకు వారికి అవకాశం 

ఉందని పేర్కొన్నారు. అలాంటి అవకాశం 
ఉన్నప్పటికీ దిల్లీలో నిరసనలు చేయడం వల్ల 
సమస్య పరిష్కారం కాదన్నారు. ప్రత్యేక సమగ్ర 
ఓటర్ల జాబితా సవరణలో 2.8 కోట్ల మంది 
మరణించినట్లు  గుర్తించారని, 6.3 కోట్ల 
మంది ఇతర ప్రాంతాలకు వెళ్లిపోయారని, 
కోటి మందికి రెండు చోట్ల ఓట్లు  ఉన్నాయని 
కిషన్‌రెడ్డి పేర్కొన్నారు. మరో 3 కోట్ల మంది 
ఆచూకీ తెలియడం లేదని చెప్పారు. అయితే, 
ఈ గణాంకాలకు సంబంధించిన అధికారిక 
ఆధారాలను ఆయన తన ప్రకటనలో వివరిం-
చలేదు. మరణించినవారి పేర్లు , డూప్లికేట్‌ 
ఓట్లు , ఇతర ప్రాంతాలకు మారినవారి వివ -
రాలను పరిశీలించి జాబితాలను సరిదిద్దడం 
అవసరమని అన్నారు. ఒక వ్యక్తికి ఒకే ఓటు 
ఉండాలనే నిబంధనను అమలు చేయడంలో 
తప్పేముందని ప్రశ్నించారు.
బ్యాలెట్‌ ఎన్నికల్లో నూ 
ఓడిపోయారంటూ విమర్శలు
ఎలక్ట్రా నిక్‌ ఓటింగ్‌ యంత్రాలు, ఓటర్ల జాబితా 
సవరణ ప్రక్రియపై అనుమానాలు వ్యక్తం చేస్తు -
న్న కాంగ్రెస్‌ పార్టీ, బ్యాలెట్‌ పేపర్లతో జరిగిన 

స్థా నిక సంస్థల ఎన్నికల్లో  ఎందుకు ఓడిపో-
యిందని కిషన్‌రెడ్డి ప్రశ్నించారు. గుజరాత్‌, 
మహారాష్ట్ర, రాజస్థా న్‌, త్రిపుర రాష్ట్రాల్లో   స్థా నిక 
ఎన్నికల్లో  ఎదురైన ఓటములకు కూడా ఎన్ని-
కల సంఘమే కారణమని చెబుతారా అని 
నిలదీశారు. 2014, 2019, 2024 ఎన్ని-
కల్లో నూ కాంగ్రెస్‌ ఓడిపోయిందని, అప్పట్లో  
ప్రస్తుత వివాదానికి సంబంధించిన అంశాలు 
లేవని గుర్తుచేశారు. తమిళనాడు, కేరళ వంటి 
రాష్ట్రాల్లో   ఓటర్ల జాబితా సవరణపై గతంలో 
కాంగ్రెస్‌ నేతలు సానుకూలంగా మాట్లా డిన 
సందర్భాలున్నాయని పేర్కొంటూ, ఇప్పుడు 
వ్యతిరేకించడం ద్వంద్వ వైఖరికి నిదర్శనమని 
విమర్శించారు. దిల్లీలో వారం రోజులుగా జరు-
గుతున్న నిరసనలతో సాధారణ ప్రజల జీవనా-
నికి ఇబ్బందులు కలుగుతున్నాయని కిషన్‌రెడ్డి 
ఆరోపించారు. దసరా, దీపావళి, నవరాత్రుల 
సమయంలో మార్కెట్లకు వెళ్లే ప్రజలు, చిన్న 
దుకాణదారులు ఇబ్బందులు ఎదుర్కొంటు-
న్నారని అన్నారు. నిరసనల కారణంగా తమ 
వ్యాపారాలు దెబ్బతింటున్నాయని దుకాణదా-
రులు ఆవేదన వ్యక్తం చేస్తున్నట్లు  పేర్కొన్నారు. 

గతంలో నిరసనల సందర్భంగా శాంతిభద్రత -
లకు భంగం కలిగినందున, ఈసారి అవాంఛ -
నీయ సంఘటనలు జరగకుండా కఠినంగా 
వ్యవహరించాల్సి వచ్చిందని వివరించారు. 
దేశ ప్రతిష్ఠను కాపాడటం ప్రతి ఒక్కరి బాధ్య-
తని అన్నారు.
తెలంగాణలో కాంగ్రెస్‌ ద్వంద్వ వైఖరి
తెలంగాణలో బీజేపీ నిరసనలు చేపట్టేందుకు 
ప్రయత్నించినప్పుడు అనుమతులు ఇవ్వకుం-
డా ముందస్తు అరెస్టు లు చేస్తున్నారని, అదే 
కాంగ్రెస్‌ నేతలు దిల్లీలో నిరసనలు చేస్తూ ప్ర -
జాస్వామ్యం ఖూనీ అయిందని మాట్లా డటం 
ద్వంద్వ వైఖరని కిషన్‌రెడ్డి విమర్శించారు. 
తెలంగాణ ఉద్యమ సమయంలో చోటుచేసు-
కున్న ఘటనలను ప్రస్తావిస్తూ, కాంగ్రెస్‌ గత 
పాలనలో అనేక మంది విద్యార్థు లు ప్రాణాలు 
కోల్పోయారని, మలిదశ ఉద్యమంలోనూ ఆత్మ -
బలిదానాలు జరిగాయని పేర్కొన్నారు. ప్రజా-
స్వామ్యం గురించి మాట్లా డే ముందు గతంలో 
జరిగిన ఘటనలకు కాంగ్రెస్‌ సమాధానం చె-
ప్పాలని అన్నారు. తెలంగాణలో రైతులు నీటి 
సమస్యలతో, పరిశ్రమలు, ప్రజలు విద్యుత్‌ 

కోతలతో ఇబ్బందులు పడుతున్నారని, రాష్ట్ర ప్ర-
భుత్వం వాటిపై దృష్టి పెట్టా లని సూచించారు. 
ముఖ్యమంత్రి రేవంత్‌రెడ్డి కూడా ఓటర్ల 
జాబితా సవరణపై తప్పుడు ప్రచారం చేస్తు -
న్నారని విమర్శించారు. పేదలు, ఆదివాసీలు, 
దళితులు, మైనారిటీల ఓట్లు  తొలగిస్తున్నారనే 
ఆరోపణలకు ఆధారాలు చూపాలని డిమాండ్‌ 
చేశారు. రాష్ట్రంలో ఓటర్ల జాబితా సవరణను 
నిర్వహిస్తున్నది అక్కడి ప్రభుత్వ అధికారులేన-
ని గుర్తుచేశారు. కాంగ్రెస్‌ పాలనలో అవినీతి, 
కుంభకోణాలు చోటుచేసుకున్నాయని, ప్రజలు 
ఆ పార్టీని తిరస్కరిస్తున్నారని కిషన్‌రెడ్డి విమ-
ర్శించారు. ప్రధాని నరేంద్ర మోదీ ప్రభుత్వం 
గత 12 ఏళ్లలో 25 కోట్ల మందిని పేదరికం 
నుంచి బయటకు తీసుకొచ్చిందని పేర్కొన్నా-
రు. ఓటర్ల జాబితాలో తప్పులు ఉంటే వాటిని 
సరిదిద్దేందుకు చట్టబద్ధమైన మార్గా లను 
అనుసరించాలని, నిరసనల పేరుతో దేశంలో 
అశాంతి సృష్టించే ప్రయత్నాలు చేయకూడదని 
అన్నారు. ప్రజాస్వామ్య వ్యవస్థలను గౌరవిస్తూ, 
ఆధారాలతో సమస్యలను లేవనెత్తాలని ప్రతిప-
క్షాలకు సూచించారు.

కాక‌తీయ‌,తెలంగాణ బ్యూరో : సింగరేణి 
కార్మికుల సంక్షేమానికి తమ ప్రభుత్వం 
అత్యంత ప్రాధాన్యమిస్తోందని, దసరా 
కానుకగా పర్మినెంట్‌ ఉద్యోగులకు ఒక్కొ-
క్కరికి సగటున రూ.1,53,912 లాభాల 
వాటా, కాంట్రాక్టు  కార్మికులకు రూ.5,500 
బోనస్‌ అందిస్తున్నామని ఉప ముఖ్యమంత్రి, 
ఆర్థిక మంత్రి భట్టి విక్రమార్క తెలిపారు. 
సంస్థ ఆర్జించిన నికర లాభాల్లో  34 శాతాన్ని 
కార్మికులకు పంపిణీ చేయాలని నిర్ణయిం-
చామని, వారి కుటుంబాల భవిష్యత్తు, 
గృహవసతి, ఆరోగ్యం, ఉద్యోగ భద్రతకు 
ప్రాధాన్యమిస్తూ పెండింగ్‌ సమస్యలను 
పరిష్కరిస్తామని ప్రకటించారు.
మంగళవారం హైదరాబాద్‌లోని ప్రజా-
భవన్‌లో ఐటీ, పరిశ్రమల శాఖ మంత్రి 
దుద్దిళ్ల శ్రీధర్‌బాబుతో కలిసి నిర్వహించిన 
మీడియా సమావేశంలో ఆయన మాట్లా -
డారు. ఈ ఏడాది సింగరేణి ఆర్జించిన 
రూ.1,754 కోట్ల నికర లాభాల్లో  34 శాతం 
వాటా, అంటే రూ.596 కోట్లను కార్మికుల-
కు పంపిణీ చేయనున్నట్లు  వెల్లడించారు. 
మొత్తం 38,737 మంది పర్మినెంట్‌ ఉద్యో-
గులకు లాభాల వాటా అందనుండగా, 
29,717 మంది కాంట్రాక్టు  కార్మికులకు 
బోనస్‌ చెల్లించనున్నట్లు  తెలిపారు.
కార్మికుల సొంతింటి 
కలను సాకారం చేస్తాం
సింగరేణి ఉద్యోగులు, కార్మికులకు 
సొంతింటి కలను సాకారం చేసేందుకు 
ప్రత్యేక కార్యాచరణ రూపొందిస్తున్నామని 
భట్టి విక్రమార్క తెలిపారు. సంస్థకు చెందిన, 
ఇప్పటివరకు మైనింగ్‌ చేపట్టని భూములను 
గుర్తించి ఇళ్ల నిర్మాణానికి అనువైన లేఅవు-
ట్లు  సిద్ధం చేయాలని అధికారులను ఆదేశిం -
చినట్లు  చెప్పారు. మాజీ ప్రధాని పండిట్‌ జవ-
హర్‌లాల్‌ నెహ్రూ పేరుతో నెహ్రూ హౌసింగ్‌ 

కాలనీ ఏర్పాటు చేసే దిశగా ప్రణాళికలు రూ-
పొందిస్తున్నామని వివరించారు. సింగరేణి 
నుంచి రెవెన్యూ శాఖకు తిరిగి అప్పగించిన 
5,774 ఎకరాల్లో  గతంలో 4,500 ఎకరాల -
ను పేదలకు పట్టా ల రూపంలో అందించార -
ని, మిగిలిన సుమారు 1,250 ఎకరాలకు 
సంబంధించి జీవో నంబర్‌ 76 ప్రకారం 
అర్హు లకు ఇళ్ల స్థలాల పట్టా లు అందించే 
ప్రక్రియను వేగవంతం చేయాలని ఆదేశిం-
చినట్లు  తెలిపారు. ఆక్రమిత నివాస ప్రాం-
తాల్లో  ఉంటున్న వారి ప్రాథమిక జాబితాను 
సింగరేణి అధికారులు, జిల్లా  కలెక్టర్‌తో 
కూడిన కమిటీ రూపొందిస్తుందని, స్థా నిక 
ఎమ్మెల్యేల అభిప్రాయాలను పరిగణనలోకి 
తీసుకుని అర్హు లను గుర్తిస్తామని చెప్పారు. 
ఈ ప్రక్రియను నెల రోజుల్లో  పూర్తి చేయాలని 
సూచించినట్లు  వెల్లడించారు.
15 రోజుల్లో  పెండింగ్‌ ఉద్యోగ 
సమస్యలకు పరిష్కారం
సింగరేణిలో పెండింగ్‌లో ఉన్న సుమారు 
250 నుంచి 300 డిపెండెంట్‌ ఉద్యోగ 
ఉత్తర్వులకు సంబంధించిన ప్రక్రియను 
15 రోజుల్లో  పూర్తి చేసి అర్హు లకు ఉత్తర్వు-
లు అందించాలని ఆదేశించినట్లు  భట్టి వి -
క్రమార్క తెలిపారు. కార్మికుల పేర్ల మార్పు-
లకు సంబంధించి పెండింగ్‌లో ఉన్న 136 
నుంచి 170 మంది సమస్యలను మానవీయ 
కోణంలో పరిశీలించి పరిష్కరించాలని సూ-
చించినట్లు  చెప్పారు. కరోనా సమయంలో 
లేదా ఇతర స్థా నిక కారణాలతో విధులకు 
హాజరుకాక ఉద్యోగాలు కోల్పోయిన కార్మి-

కులను వన్‌టైమ్‌ ఆప్షన్‌ కింద తిరిగి విధు -
ల్లో కి తీసుకునే అంశాన్ని పరిశీలించాలని 
అధికారులను ఆదేశించినట్లు  తెలిపారు. 
మెడికల్‌ ఇన్వాలిడేషన్‌ కోసం కార్మికులు 
కొత్తగూడెం వరకు వెళ్లాల్ సిన అవసరం 
లేకుండా అన్ని ఏరియా ఆసుపత్రుల్లో  ప్రతి 
నెలా నిర్ణీత రోజున మెడికల్‌ బోర్డు  సమా-
వేశాలు నిర్వహించాలని సూచించినట్లు  
చెప్పారు. ప్రతి ఆరు నెలలకు ఒకసారి సేఫ్టీ 
కిట్లు  తప్పనిసరిగా పంపిణీ చేయాలని, 
కార్మికుల భద్రత విషయంలో నిర్లక్ష్యానికి 
తావివ్వకూడదని స్పష్టం చేశారు. కార్మికుల 
పెర్క్స్‌, అలవెన్సులపై ఆదాయపన్నును 
సంస్థ తరఫున చెల్లించే అంశంపైనా చర్యలు 
తీసుకోవాలని సూచించినట్లు  తెలిపారు.
కార్పొరేట్‌ స్థా యి వైద్యం.. 
ఆరోగ్య పరీక్షలు
సింగరేణి పరిధిలోని ఏరియా ఆసుపత్రు -
లను కార్పొరేట్‌ ఆసుపత్రులకు దీటుగా 
అభివృద్ధి చేస్తామని భట్టి విక్రమార్క ప్రక -
టించారు. అవసరమైతే వైద్యుల వేతనాలు, 
పారితోషికాలు పెంచి నిపుణులను నియమి-
స్తామని, అత్యవసర వైద్యం కోసం కార్డియా -
క్‌, క్యాథ్‌ ల్యాబ్‌ సేవలను అందుబాటులోకి 
తీసుకొస్తామని తెలిపారు. బొగ్గు  గనులు, 
ఓవర్‌బర్డెన్‌ డంప్‌ల దుమ్ము వల్ల ప్రజల 
ఆరోగ్యంపై ప్రభావం పడుతున్న అంశాన్ని 
దృష్టిలో ఉంచుకుని పాత జిల్లాల్లో  ని గ్రామా -
ల్లో  ఉచిత క్యాన్సర్‌ స్క్రీనింగ్‌ పరీక్షలు నిర్వ-
హిస్తామని చెప్పారు. కార్మికులతోపాటు 
వారి కుటుంబాలు, స్థా నిక ప్రజల ఆరోగ్య 

పరిరక్షణకు చర్యలు తీసుకుంటామని వెల్ల -
డించారు. ప్రభుత్వ పాఠశాలలు, కళాశాల-
లు, హాస్టళ్లు , ఆసుపత్రులు, ఇతర ప్రభుత్వ 
భవనాలపై సౌర ఫలకాలు ఏర్పాటు చేసి 
సౌర విద్యుత్‌ వినియోగాన్ని పెంచాలని 
సూచించినట్లు  తెలిపారు. ప్రభుత్వ పాఠశా-
లలు, ఎమ్మెల్యేల క్యాంపు కార్యాలయాల్లో  
విద్యార్థు లకు స్వచ్ఛమైన తాగునీరు అందిం-
చేందుకు ఆర్వో వాటర్‌ ప్లాంట్ లు  ఏర్పాటు 
చేయాలని ఆదేశించినట్లు  చెప్పారు. భూపా-
లపల్లి నియోజకవర్గంలో వ్యవసాయ పరిశో -
ధనా కేంద్రం ఏర్పాటుకు స్థల కేటాయింపు 
అంశాన్ని పరిశీలిస్తామని, ఎన్నికల్లో  ఇచ్చిన 
హామీ మేరకు రామగుండంలో సింగరేణి 
ఆధ్వర్యంలో థర్మల్‌ విద్యుత్‌ కేంద్రం ఏర్పా-
టుకు చర్యలు తీసుకుంటామని వెల్లడిం-
చారు. సత్తుపల్లి, భూపాలపల్లి నియోజక -
వర్గాల్లో   ప్రభుత్వ జూనియర్‌ కళాశాలలకు 
మౌలిక వసతులు కల్పిస్తామని తెలిపారు.
కొత్త బొగ్గు  బ్లా క్‌లతో సంస్థ బలోపేతం
గత పదేళ్లలో కొత్త బొగ్గు  బ్లా క్‌లను సాధిం-
చడంలో అప్పటి బీఆర్‌ఎస్‌ ప్రభుత్వం విఫ -
లమైందని భట్టి విక్రమార్క విమర్శించారు. 
కేంద్ర ప్రభుత్వం నిర్వహించిన బొగ్గు  బ్లా క్‌ల 
వేలంలో సింగరేణి పాల్గొ నే అవకాశాలను 
వినియోగించుకోలేదని, దీంతో సంస్థ 
వ్యాపార విస్తరణకు ఆటంకం ఏర్పడిందని 
అన్నారు. సుమారు 14 బ్లా క్‌లు మూత -
పడిన నేపథ్యంలో వాటి స్థా నంలో కొత్త 
బ్లా క్‌లను సాధించాల్సిన అవసరం ఉందని 
వివరించారు. తాడిచెర్ల-2, కోయగూడెం 
బ్లాక్‌ -3, మణుగూరు పీకే ఓసీ-2 డిప్‌సైడ్‌ 
బ్లాక్‌ , నైని వంటి బ్లా క్‌లను సాధించేందుకు 
తమ ప్రభుత్వం చర్యలు తీసుకుంటోందని 
తెలిపారు. బొగ్గు  మార్కెట్‌లో పోటీ పెరిగిన 
నేపథ్యంలో ధరలను మార్కెట్‌కు అనుగు-
ణంగా హేతుబద్ధీకరించాల్సిన అవసరం 

ఉందన్నారు. విద్యుత్‌ సంస్థల నుంచి సింగ -
రేణికి రావాల్సిన బకాయిలు గత పదేళ్లలో 
సుమారు రూ.29 వేల కోట్లకు చేరాయని, 
కాంగ్రెస్‌ ప్రభుత్వం అధికారంలోకి వచ్చిన 
తర్వాత మూడేళ్లలో సుమారు రూ.27 వేల 
కోట్ల బకాయిలు ఉన్నాయని వివరించారు. 
జెన్‌కో, ట్రాన్స్‌కో నుంచి రావాల్సిన మొ-
త్తాలను దశలవారీగా చెల్లించేలా చర్యలు 
తీసుకుంటున్నామని చెప్పారు.
సింగరేణిని భ్రష్టు  పట్టిం చిన 
బీఆర్‌ఎస్ : శ్రీధర్‌బాబు
సింగరేణి సంస్థను పదేళ్లపాటు అధికారం-
లో ఉండి నిర్వీర్యం చేసిన బీఆర్‌ఎస్‌ ఇప్పుడు 
పోరుబాట పేరుతో ఆందోళనలు చేపట్టడం 
హాస్యాస్పదమని మంత్రి దుద్దిళ్ల శ్రీధర్‌బాబు 
విమర్శించారు. పదేళ్ల పాలనలో కార్మికుల 
సమస్యలను పరిష్కరించని వారు ఇప్పుడు 
ప్రతిపక్షంలో ఉండి ఏం సాధిస్తారని మాజీ 
మంత్రి హరీశ్‌రావును ప్రశ్నించారు. మా-
రుపేర్ల సమస్యను అప్పట్లో  ఎందుకు పరిష్క -
రించలేకపోయారని నిలదీశారు. కార్మికుల 
సంక్షేమం, సొంతింటి కల, డిస్మిస్డ్‌ ఉద్యో-
గుల సమస్యల పరిష్కారానికి ప్రభుత్వం 
చర్యలు తీసుకుంటోందని శ్రీధర్‌బాబు 
తెలిపారు. కార్మికుల సంక్షేమ నిర్ణయాలను 
స్వాగతించాల్సింది పోయి అడ్డు కునే ప్రయ-
త్నాలు చేయడం సరికాదన్నారు. ఈ సమా-
వేశంలో కోల్‌బెల్ట్‌  ఎమ్మెల్యేలు ప్రేమ్‌సాగ-
ర్‌రావు, మక్కన్‌సింగ్‌ రాజ్‌ ఠాకూర్‌, కోరం 
కనకయ్య, మట్టా  రాగమయి, పాయం 
వెంకటేశ్వర్లు , మాలోతు రాందాస్‌ నాయక్‌, 
గండ్ర సత్యనారాయణరావు, విజయరామా -
రావు, ఇంధన శాఖ ప్రత్యేక ప్రధాన కార్యద -
ర్శి నవీన్‌ మిట్టర్‌, సింగరేణి సీఎండీ డాక్టర్‌ 
బుద్ధప్రకాష్‌ జ్యోతి, ఉప ముఖ్యమంత్రి 
ప్రత్యేక కార్యదర్శి కృష్ణభాస్కర్‌ తదితరులు 
పాల్గొ న్నారు.

సింగరేణి కార్మికులకు దసరా కానుక

రాహుల్ ఓటు చోరీ డ్రామా

(మొదటిపేజీ తరువాయి)
నాటకీయ వైఖరిని దేశ ప్రజలు ఖండిస్తున్నా-
రని బీజేపీ రాష్ట్ర అధ్యక్షుడు ఎన్. రాంచందర్‌ 
రావు విమర్శించారు. భారత ప్రధాన న్యాయ -
మూర్తిని లక్ష్యంగా చేసుకుని సామాజిక మా -
ధ్యమాల్లో  విష ప్రచారం చేయడం అత్యంత 
గర్హనీయమని అన్నారు. న్యాయవ్యవస్థ 
స్వతంత్రతను, రాజ్యాంగ ఔన్నత్యాన్ని కాపా-
డేందుకు న్యాయవాదులంతా ఏకతాటిపైకి 
రావాలని పిలుపునిచ్చారు. మంగళవారం 
హైదరాబాద్‌లోని తెలంగాణ హైకోర్టు  బార్‌ 
కౌన్సిల్‌ గేట్‌ వద్ద సుప్రీంకోర్టు , భారత ప్రధాన 
న్యాయమూర్తిపై కాంగ్రెస్‌ వైఖరిని నిరసిస్తూ 
న్యాయవాదులు భారీ ప్రదర్శన నిర్వహించా -
రు. ఈ కార్యక్రమంలో స్వయంగా న్యాయవా -
దిగా రాంచందర్‌ రావు పాల్గొ ని మీడియాతో 
మాట్లా డారు. సుప్రీంకోర్టు , కేంద్ర ఎన్నికల 
సంఘం, రాష్ట్రపతి వ్యవస్థ వంటి అత్యు-
న్నత రాజ్యాంగ సంస్థలపై రాజకీయాలకు 
అతీతంగా ప్రతి ఒక్కరికీ గౌరవం, విశ్వాసం 
ఉండాలని స్పష్టం చేశారు.
న్యాయవ్యవస్థపై బురదజల్లడం 
కాంగ్రెస్‌ నైజం
సుప్రీంకోర్టు  న్యాయమూర్తుల నియామకంపై 
రాజకీయ మెమోరాండాలు ఇస్తామంటూ 
రాహుల్‌ గాంధీ మాట్లా డటం ఎంతవరకు 
సమంజసమని రాంచందర్‌ రావు ప్రశ్నించా-
రు. కాంగ్రెస్‌లో పేరుమోసిన సీనియర్‌ న్యా-
యవాదులు ఉన్నప్పటికీ, న్యాయస్థానాల్లో   
పిటిషన్లు  ఎలా దాఖలు చేయాలో రాహుల్‌ 
గాంధీకి కనీస సలహా ఇవ్వకపోవడం హా -
స్యాస్పదమన్నారు. కోర్టు ల వద్ద ర్యాలీలు, 
ధర్నాలు నిర్వహిస్తూ రాజ్యాంగ వ్యవస్థలను 
అప్రతిష్ఠపాలు చేసే సంస్కృతిని సమాజం 

హర్షించదని పేర్కొన్నారు. భారత ప్రధాన 
న్యాయమూర్తి జస్టిస్‌ సూర్యకాంత్‌ను లక్ష్యం-
గా చేసుకుని కేరళ కాంగ్రెస్‌ అధికారికంగా 
సామాజిక మాధ్యమాల్లో  పోస్టు లు పెట్టడం, 
ఆయన రాజీనామా చేయాలని డిమాండ్‌ 
చేయడం న్యాయవ్యవస్థపై ప్రత్యక్ష దాడి అని వి-
మర్శించారు. న్యాయవ్యవస్థపై ప్రజలకు ఉన్న 
విశ్వాసాన్ని దెబ్బతీసే ప్రయత్నాలను సహిం-
చరాదన్నారు. గతంలో అనేక సందర్భాల్లో  
కోర్టు ల్లో  క్షమాపణలు చెప్పిన చరిత్ర రాహుల్‌ 
గాంధీకి ఉందని, అయినప్పటికీ న్యాయవ్యవ-
స్థ, న్యాయవాదులు, ప్రజాస్వామ్య విలువల 
పట్ల గౌరవం చూపడం లేదని ఆరోపించారు.
13 కోట్ల  ఓట్ల  తొలగింపుపై ఆధారాలేవి
ప్రత్యేక సమగ్ర ఓటర్ల జాబితా సవరణ ద్వారా 
13 కోట్ల ఓట్లను అక్రమంగా తొలగించారం-
టూ కాంగ్రెస్‌ నేతలు చేస్తున్న ప్రచారం పచ్చి 
అబద్ధమని రాంచందర్‌ రావు మండిపడ్డా రు. 
మంత్రి పొన్నం ప్రభాకర్‌ చేసిన వ్యాఖ్యలకు 
బీజేపీ తరఫున సవాల్‌ విసిరామని, ఆరోప -
ణలకు ఆధారాలు ఉంటే బయటపెట్టా లని 
డిమాండ్‌ చేశారు. ఎన్నికల సంఘం నిర్దేశిం-
చిన రాజ్యాంగ నిబంధనల ప్రకారమే ఓట్ల 
నమోదు, తొలగింపు ప్రక్రియ జరుగుతుం-
దని, చట్టవిరుద్ధంగా ఓట్లు  తొలగించలేదని 
పేర్కొన్నారు. ఆధారాలు లేని ప్రచారాన్ని 
నిలిపివేయకపోతే ప్రజలే కాంగ్రెస్‌కు తగిన 

గుణపాఠం చెబుతారని హెచ్చరించారు. 
ఓటర్ల జాబితా సవరణపై అభ్యంతరాలుంటే 
ఆధారాలతో సంబంధిత అధికారులను ఆశ్ర-
యించాలని సూచించారు. ఎన్నికల ప్రక్రి-
యలో పారదర్శకతపై ప్రశ్నలు లేవనెత్తడం, 
వాటిని చట్టబద్ధంగా పరిష్కరించుకోవడం 
వేర్వేరు అంశాలని పేర్కొన్నారు. రాజ్యాంగ 
సంస్థలపై నిరాధార ఆరోపణలు చేయడం 
ద్వారా ప్రజల్లో  అనుమానాలు సృష్టించడం 
సరికాదన్నారు.
రాజ్యాంగ సంస్థల గౌరవాన్ని దెబ్బతీయొద్దు
దేశంలో అశాంతి, హింసను ప్రేరేపించి కేంద్ర 
ప్రభుత్వాన్ని అస్థిరపరిచేందుకు కాంగ్రెస్‌ ప్ర-
యత్నిస్తోందని రాంచందర్‌ రావు ఆరోపించా-
రు. దిల్లీలో రాహుల్‌ గాంధీ న్యాయవ్యవస్థపై 
విమర్శలు చేస్తున్న సమయంలో బంగ్లాదేశ్‌లో  
జమాతే ఇస్లా మీ ర్యాలీలు నిర్వహించడం 
వెనుక ఉన్న శక్తులెవరో ప్రజలు గమనించా-
లని వ్యాఖ్యానించారు. అయితే, ఈ రెండు 
పరిణామాల మధ్య సంబంధానికి సంబం-
ధించిన ఆధారాలను ఆయన వివరించలేదు. 
రాజ్యాంగ వ్యవస్థలపై రాజకీయ విమర్శలు 
చేసే క్రమంలో వాటి స్వతంత్రత, గౌరవం 
దెబ్బతినకుండా వ్యవహరించాలని అన్నారు. 
ప్రజాస్వామ్యంలో న్యాయవ్యవస్థ, ఎన్నికల 
సంఘం వంటి సంస్థల స్వతంత్రత కీలకమ-
ని, వాటిపై అభ్యంతరాలు ఉంటే చట్టబద్ధమైన 
మార్గాల్లో  నే పరిష్కారం కోరాలని రాంచందర్‌ 
రావు పేర్కొన్నారు. రాజ్యాంగ విలువలను కా -
పాడేందుకు న్యాయవాదులు చేపట్టిన నిరసన 
ఈ దిశగా తమ వైఖరిని స్పష్టం చేస్తోందన్నా-
రు. కాంగ్రెస్‌ నేతలు ఆధారాలు లేని ఆరోపణ -
లు, విష ప్రచారాన్ని మానుకోవాలని హితవు 
పలికారు.

కాంగ్రెస్ దిగజారుతోంది
(మొదటిపేజీ తరువాయి)
తెలుసుకోవడానికి ప్రయత్నించినా లోపలికి 
అనుమతించలేదని ఆరోపించారు.
వైద్య నివేదికల్లో  తేడాలేంటి?
కిడ్నీలో తొలుత 2 ఎంఎం రాయి ఉందని 
చెప్పారని, ఆ తర్వాత 20 ఎంఎం అని 
పేర్కొన్నారని, చివరకు వైద్య నివేదికల్లో  
16 ఎంఎం స్టో న్‌ చూపించారని ఐశ్వర్య 
సహచర న్యాయవాది ఆరోపించారు. ఈ 
వివరాల్లో  తేడాలు ఎందుకు వచ్చాయో 
ఆసుపత్రి యాజమాన్యం స్పష్టత ఇవ్వాలని 
డిమాండ్‌ చేశారు. ఆపరేషన్‌కు సంబంధిం-
చిన నివేదికలు, ఇతర వైద్య పత్రాల కోసం 
అడిగితే ప్రింటర్‌ లేదని చెబుతున్నారని, 
పత్రాల ప్రతులు ఇవ్వకుండా ఆన్‌లైన్‌లో 
చూసుకోవాలని సూచిస్తున్నారని విమ -
ర్శించారు. పెద్ద కార్పొరేట్‌ ఆసుపత్రిలో 
ప్రింటర్‌ లేదని చెప్పడం ఏమిటని ప్రశ్నిం-
చారు. ఐశ్వర్యకు నిర్వహించిన చికిత్స, 
ఆపరేషన్‌ వివరాలు, ఐసీయూలో ఉంచిన 
తీరు, చేతులు, కాళ్లకు బ్యాండేజీలు కట్టిన 
విధానంపై కూడా సందేహాలు వ్యక్తం 
చేశారు. వైద్య రికార్డు లన్నీ అందుబాటులో -
కి వస్తేనే అసలు విషయాలు వెలుగులోకి 
వస్తాయని పేర్కొన్నారు.
రూ.8 లక్షలు ఖర్చు.. ఇంకా బిల్లు  
కట్టా లంటున్నారు
ఐశ్వర్య చికిత్స కోసం ఇప్పటికే సుమారు 
రూ.8 లక్షలు ఖర్చు చేశామని, అయినా 
ఇంకా డబ్బులు చెల్లించాలని ఆసుపత్రి 
సిబ్బంది చెబుతున్నారని ఆమె మేనమామ 
ఆవేదన వ్యక్తం చేశారు. రూ.3 లక్షలు, 
రూ.4 లక్షలు వసూలు చేసిన తర్వాత 
కూడా మరో రూ.9 లక్షలు బిల్లు  ఉందని 
అడిగారని సహచర న్యాయవాది ఆరోపిం-

చారు. ఈ ఆరోపణలపై ఆసుపత్రి వివరణ 
అందుబాటులో లేదు. ఐశ్వర్య తండ్రి 
కూడా న్యాయవాదేనని, ఆమె సికింద్రాబా -
ద్‌ కోర్టు లో న్యాయవాదిగా పనిచేస్తున్నారని 
కుటుంబ సభ్యులు తెలిపారు. పెళ్లయిన 
48 రోజులకే ఇలాంటి విషాదం చోటు-
చేసుకోవడం తట్టు కోలేకపోతున్నామని 
ఆవేదన వ్యక్తం చేశారు. ఐశ్వర్య శరీరం 
నీలం రంగులోకి మారిపోయిందని 
కుటుంబ సభ్యులు పేర్కొంటూ, చికిత్సలో 
ఏం జరిగిందో స్పష్టంగా వెల్లడించాలని 
కోరారు. వైద్యపరమైన తప్పిదం జరిగితే 
కేవలం క్షమాపణ చెప్పి సరిపెట్టు కోవడం 
సరికాదని డాక్టర్‌ ప్రదీప్‌ మిశ్రా వ్యాఖ్యానిం-
చినట్లు  న్యాయవాది తెలిపారు.
ఆసుపత్రి ఎదుట భారీగా 
పోలీసుల మోహరింపు
ఐశ్వర్య మృతిపై కుటుంబ సభ్యులు, న్యా-
యవాదులు ప్రశ్నలు లేవనెత్తుతున్న నేప -
థ్యంలో మెడికవర్‌ ఆసుపత్రి వద్ద భారీగా 
పోలీసులు మోహరించారు. ఆసుపత్రి 
బయట, లోపల పెద్ద సంఖ్యలో పోలీసులు 
ఉండటంపై న్యాయవాదులు ప్రశ్నించినట్లు  
సమాచారం. దీంతో అక్కడ ఉద్రిక్త వాతా -
వరణం నెలకొంది. ఐశ్వర్య మరణానికి 
దారితీసిన పరిస్థితులు, చికిత్సలో అనుస-
రించిన విధానం, వైద్య నివేదికల్లో  ఉన్నట్లు  
చెబుతున్న తేడాలు, బిల్లు ల వివరాలపై 
స్పష్టత రావాల్సి ఉంది. కుటుంబ సభ్యులు 
చేస్తున్న ఆరోపణలపై ఆసుపత్రి యాజమా-
న్యం స్పందన వెలువడలేదు. పూర్తి వైద్య 
రికార్డు లను పరిశీలించి, వాస్తవాలను ని-
ర్ధార ించిన తర్వాతే బాధ్యత, వైద్యపరమైన 
నిర్లక్ష్యం వంటి అంశాలపై స్పష్టత వచ్చే 
అవకాశం ఉంది.

మెడిక‌వ‌ర్ మాట మార్చింది

కాశీబుగ్గ సర్కిల్‌లో ‘సతీష్‌’ దందా
	 12 ఏళ్లుగా ఒకే కార్యాలయంలో ఔట్‌సోర్సింగ్‌ ఆపరేటర్‌
	 డీసీ నుంచి ఆర్‌ఐ వరకు డిజిటల్‌ కీలన్నీ ఆయన చేతిలోనే
	 ఫైళ్ల పరిష్కారానికి మామూళ్ల వసూళ్లంటూ విమర్శలు
	 సక్రమ పనికి ఒక రేటు.. అక్రమానికి మరో రేటు
	 డీసీ ప్రసన్నరాణి అండతోనే వ్యవహారాలంటూ ఆరోపణలు
	 624ను 527గా మార్చిన వివాదంపై విచారణకు డిమాండ్‌

కాకతీయ, వరంగల్‌ ప్రతినిధి : గ్రేటర్‌ వరంగల్‌ కాశీబుగ్గ 
సర్కిల్‌ కార్యాలయంలో ఓ ఔట్‌సోర్సింగ్‌ ఆపరేటర్‌ వ్య-
వహారశైలిపై విమర్శలు వెల్లు వెత్తుతున్నాయి. 2014లో 
నియమితుడైన ఈ-ఆఫీస్‌ ఆపరేటర్‌ సతీష్‌ 12 ఏళ్లు గా 
అదే కార్యాలయంలో కొనసాగుతుండటం చర్చనీయాం -
శమైంది. డిప్యూటీ కమిషనర్లు , రెవెన్యూ ఇన్‌స్పెక్టర్లు  మా-
రుతున్నా ఆయన మాత్రం అక్కడే కొనసాగుతున్నారని, 
అధికారుల డిజిటల్‌ లాగిన్‌ వివరాలు సైతం ఆయన 
వద్దే ఉంటున్నాయని ఆరోపణలు వినిపిస్తున్నాయి. ఫైళ్ల 
పరిష్కారానికి మామూళ్లు  వసూలు చేస్తున్నారని, నిబం-
ధనల ప్రకారం జరిగే పనులకు ఒక రేటు, నిబంధనలకు విరుద్ధమైన పనులకు మరో 
రేటు నిర్ణయిస్తున్నారనే ఫిర్యాదులపై విచారణ జరపాలన్న డిమాండ్‌ వ్యక్తమవుతోంది.
డిజిటల్‌ కీలన్నీ ఆపరేటర్‌ చేతిలోనే?
సర్కిల్‌ కార్యాలయంలో డీసీ నుంచి ఆర్‌ఐ స్థా యి వరకు అధికారుల లాగిన్‌ వివరాల-
ను సతీష్‌ వినియోగిస్తున్నారనే ఆరోపణలున్నాయి. ఫైళ్లను అధికారుల పరిశీలనకు 
పంపడం, వాటి పరిష్కార ప్రక్రియలో ఆయన పాత్రపై సందేహాలు వ్యక్తమవుతున్నాయి. 
ప్రభుత్వ నిర్ణయాధికారాలు లేని ఔట్‌సోర్సింగ్‌ ఉద్యోగి ఇంతకాలం ఒకేచోట కొనసాగ -
డంపైనా ప్రశ్నలు తలెత్తుతున్నాయి. ప్రస్తుత డీసీ ప్రసన్నరాణి అండతోనే ఆయన వ్యవహా-
రాలు సాగుతున్నాయనే విమర్శలు ఉన్నాయి. 
624 సర్వే నంబర్‌ వివాదం
పైడిపల్లి కత్తెరశాల లక్ష్మీకాంత్‌ కాలనీలోని 600 గజాల స్థల వివాదం మరోసారి తెరపైకి 
వచ్చింది. సర్వే నంబర్‌ 624/1/2లోని స్థలాన్ని 527/బిగా చూపించి ఇంటి నంబర్లు  
కేటాయించారని బాధితులు పేర్కొంటున్నారు. 2021లోనే 527/బి నంబర్‌ను తప్పుగా 
గుర్తించి రద్దు  చేసినా, తిరిగి అదే నంబర్‌ ఆధారంగా వ్యవహారాలు కొనసాగించారని చె -
బుతున్నారు. అనంతరం 14 మంది సమక్షంలో నిర్వహించిన ఏడీ సర్వేలో వివాదాస్పద 
స్థలం 624/1/2 సర్వే నంబర్‌కే చెందినట్లు  తేలిందని బాధితులు పేర్కొంటున్నారు. 
అయినప్పటికీ సమస్యను పరిష్కరించకుండా కోర్టు ను ఆశ్రయించాలని డీసీ సూచించా -
రన్నది వారి వాదన. ఈ వ్యవహారంపై ‘ఉత్తరం కాకతీయ’లో గతంలో వరుస కథనాలు 
ప్రచురితమయ్యాయి.
విజిలెన్స్‌ విచారణకు డిమాండ్‌
సర్వే నంబర్ల మార్పు, ఇంటి నంబర్ల కేటాయింపు, ఫైళ్ల పరిష్కారం, డిజిటల్‌ లాగిన్‌ల విని-
యోగంపై సమగ్ర విచారణ జరపాలని బాధితులు కోరుతున్నారు. ముఖ్యంగా 624/1/2, 
527/బి సర్వే నంబర్లకు సంబంధించిన రికార్డు లు, ఇంటి నంబర్ల కేటాయింపు ఉత్తర్వు -
లు, ఈ-ఆఫీస్‌ లాగిన్‌ వివరాలను పరిశీలించాలని డిమాండ్‌ చేస్తున్నారు. డీసీ ప్రసన్నరా-
ణి, ఆపరేటర్‌ సతీష్‌ పాత్రపై విజిలెన్స్‌ అధికారులు స్వతంత్రంగా విచారణ చేపట్టా లని, 
సతీష్‌ను మరో కార్యాలయానికి బదిలీ చేయాలని కోరుతున్నారు. ఆరోపణల్లో  వాస్తవాలను 
నిర్ధారిం చి బాధ్యులపై చర్యలు తీసుకోవాలని విజ్ఞప్తి చేస్తున్నారు.

దసరా సెలవుల్లో  ఇళ్లకు తాళాలు.. జాగ్రత్త!
	 విలువైన ఆభరణాలు, నగదు భద్రపరుచుకోవాలి
	 అనుమానాస్పద వ్యక్తులు కనిపిస్తే పోలీసులకు సమాచారం
	 చందుర్తి సీఐ రవీందర్‌ సూచన

కాకతీయ, వేములవాడ: దసరా పండుగ సెలవుల్లో  సొం-
తూళ్లకు, బంధువుల ఇళ్లకు, విహారయాత్రలకు వెళ్లే ప్రజలు 
దొంగతనాల పట్ల అప్రమత్తంగా ఉండాలని చందుర్తి 
సీఐ రవీందర్‌ సూచించారు. ఇళ్లను ఖాళీగా ఉంచి వెళ్లే 
సమయంలో ముందస్తు జాగ్రత్తలు తప్పనిసరిగా పాటిం-
చాలని కోరారు. విలువైన బంగారు, వెండి ఆభరణాలు, 
నగదును బ్యాంకు లాకర్లలో భద్రపరుచుకోవాలని, ఇళ్లకు సీసీ కెమెరాలు, భద్రతా 
అలారాలు ఏర్పాటు చేసుకోవాలని సూచించారు. ద్విచక్ర వాహనాలకు అదనపు తాళాలు 
వేయాలని, ప్రయాణ వివరాలను సామాజిక మాధ్యమాల్లో  వెల్లడించవద్దని తెలిపారు. 
ఇంటికి తాళం వేసి ఊరికి వెళ్లేవారు స్థా నిక పోలీసులకు సమాచారం ఇస్తే నిఘా ఏర్పాటు 
చేస్తామని వెల్లడించారు. గ్రామాలు, పట్టణాలు, కాలనీల్లో  అనుమానాస్పద వ్యక్తులు కని-
పిస్తే వెంటనే పోలీసులకు లేదా డయల్‌–112కు సమాచారం ఇవ్వాలని కోరారు. దసరా 
సందర్భంగా పోలీసులు విస్తృతంగా పెట్రోలింగ్‌ నిర్వహిస్తారని సీఐ రవీందర్‌ తెలిపారు.

పెండింగ్‌ కేసుల దర్యాప్తు ను వేగవంతం చేయాలి
	 పోలీస్‌ స్టేషన్‌ రికార్డులు, సిబ్బంది పనితీరుపై సమీక్ష
	 సైబర్‌ మోసాలపై గ్రామీణ ప్రజలకు అవగాహన కల్పించాలి
	రా జన్న సిరిసిల్ల జిల్లా ఎస్పీ మహేష్‌ బి. గితే

కాక‌తీయ‌, ముస్తా బాద్ : పెండింగ్‌ కేసుల దర్యాప్తును వేగవంతం చేసి బాధితులకు సత్వర 
న్యాయం అందించాలని రాజన్న సిరిసిల్ల జిల్లా  ఎస్పీ మహేష్‌ బి. గితే అధికారులను ఆదే -
శించారు. ముస్తాబాద్‌ పోలీస్‌ స్టేషన్‌ను ఆకస్మికంగా తనిఖీ చేసిన ఆయన కేసుల దర్యాప్తు 
పురోగతి, రికార్డు ల నిర్వహణ, సిబ్బంది హాజరు, పెట్రోలింగ్‌, రౌడీషీటర్లు , పాత నేరస్తు-
లపై నిఘా, శాంతిభద్రతల పరిరక్షణకు తీసుకుంటున్న చర్యలను సమీక్షించారు. వివిధ 
సమస్యలతో స్టేషన్‌కు వచ్చే బాధితుల ఫిర్యాదులను బాధ్యతగా స్వీకరించి, చట్ట పరిధిలో 
పరిష్కరించాలని సూచించారు. ఆధునిక సాంకేతికతను సమర్థంగా వినియోగిస్తూ ప్ర -
జలకు వేగవంతమైన, పారదర్శకమైన పోలీసు సేవలు అందించాలన్నారు. గ్రామీణ 
ప్రాంతాల్లో  సైబర్‌ మోసాలపై నిరంతరం అవగాహన కార్యక్రమాలు నిర్వహించాలని 
ఆదేశించారు. రాత్రి వేళల్లో  గ్రామాల్లో  పెట్రోలింగ్‌ ముమ్మరం చేయడంతోపాటు డయల్‌ 
112 కాల్స్‌పై తక్షణమే స్పందించి ప్రజలకు మెరుగైన సేవలు అందించాలని స్పష్టం 
చేశారు. తనిఖీ సమయంలో డీఎస్పీ నాగేంద్రచారి ఆయన వెంట ఉన్నారు.

వైద్య సేవల్లో  ఉద్యోగుల పాత్ర కీలకం
	 ఎన్‌హెచ్‌ఎం ఉద్యోగుల డిమాండ్లను పరిష్కరించాలి
	 వేతన వ్యత్యాసాలు తొలగించి న్యాయం చేయాలి
	 మాజీ ఎమ్మెల్యే గండ్ర వెంకట రమణారెడ్డి

కాకతీయ, భూపా-
లపల్లి: ఎన్‌హెచ్‌ఎం 
కాంట్రాక్టు , ఔట్‌సో -
ర్సింగ్‌ ఉద్యోగుల న్యా-
యమైన డిమాండ్లను 
ప్రభుత్వం వెంటనే 
ప రి ష్కరిం  చా ల ని 
మాజీ ఎమ్మెల్యే గండ్ర 
వెంకట రమణారెడ్డి డిమాండ్‌ చేశారు. మంగళవారం భూపాలపల్లి జిల్లా  కలెక్టరేట్‌ 
ఎదుట ఎన్‌హెచ్‌ఎం జేఏసీ ఆధ్వర్యంలో నిర్వహిస్తున్న నిరవధిక సమ్మెలో పాల్గొ ని 
ఉద్యోగులకు సంఘీభావం తెలిపారు. ప్రజలకు మెరుగైన వైద్య సేవలు అందించ -
డంలో ఎన్‌హెచ్‌ఎం ఉద్యోగులు కీలక పాత్ర పోషిస్తున్నారని, కరోనా వంటి విపత్కర 
పరిస్థితుల్లో  ప్రాణాలను సైతం లెక్కచేయకుండా సేవలందించారని పేర్కొన్నారు. 
వారి సేవలను గుర్తించి తగిన గౌరవం కల్పించాలని కోరారు. ఉద్యోగులతో చర్చలు 
జరిపి సమస్యలను తక్షణమే పరిష్కరించాలని భారత రాష్ట్ర సమితి తరఫున డిమాండ్‌ 
చేస్తున్నట్లు  తెలిపారు. గత ప్రభుత్వ హయాంలో కొన్ని సమస్యలు పరిష్కారమై ఉం-
డవచ్చని, మరికొన్ని పెండింగ్‌లో ఉండవచ్చని అన్నారు. గత ప్రభుత్వంపై నెపం 
నెట్టి తప్పించుకోకుండా, పరిష్కారం కాని సమస్యలను ప్రస్తుత ప్రభుత్వం బాధ్యతగా 
తీసుకోవాలని సూచించారు. కాంట్రాక్టు , ఔట్‌సోర్సింగ్‌ ఉద్యోగుల వేతన వ్యత్యాసాల -
ను పరిశీలించి సమాన న్యాయం చేయాలని, అర్హు లైన ఉద్యోగుల క్రమబద్ధీకరణకు 
చర్యలు చేపట్టా లని డిమాండ్‌ చేశారు. ప్రజారోగ్య పరిరక్షణలో నిరంతరం సేవలంది-
స్తున్న వైద్య సిబ్బంది సమస్యలను పరిష్కరించడం ప్రభుత్వ బాధ్యతని గండ్ర వెంకట 
రమణారెడ్డి స్పష్టం చేశారు.

పోస్టుమెట్రిక్‌ విద్యార్థు లకు 
రూ.204.40 కోట్ల భరోసా
	 32,976 మంది ఎస్సీ విద్యార్థు లకు స్కాలర్‌షిప్‌ నిధులు విడుదల
	రాష్ ట్ర  వాటా రూ.101.44 కోట్లు .. కేంద్రం వాటా రూ.102.96 కోట్లు
	 హైదరాబాద్‌ పబ్లి క్‌ స్కూల్‌ ఫీజు బకాయిలకు రూ.14.68 కోట్లు

కాక‌తీయ‌, హైదరాబాద్‌ : ఆర్థిక ఇబ్బందులతో ఎస్సీ విద్యార్థు ల ఉన్నత విద్యకు ఆటంకం 
కలగకుండా తెలంగాణ ప్రభుత్వం పోస్టు మెట్రిక్‌ స్కాలర్‌షిప్‌ల కింద రూ.204.40 కోట్ల 
నిధులను విడుదల చేసింది. 2026–27 విద్యా సంవత్సరానికి సంబంధించి 32,976 
మంది విద్యార్థు లకు ఈ నిధులు అందనున్నాయి. ఇందులో రాష్ట్ర ప్రభుత్వం తన వాటాగా 
రూ.101.44 కోట్లు , కేంద్ర ప్రభుత్వం రూ.102.96 కోట్లు  విడుదల చేసినట్లు  సంక్షేమ 
శాఖ మంత్రి అడ్లూరి  లక్ష్మణ్‌కుమార్‌ తెలిపారు. అర్హు లైన విద్యార్థు లకు ఆర్థిక భరోసా 
కల్పించడంతో పాటు, స్కాలర్‌షిప్‌ల చెల్లింపులు సకాలంలో జరిగేలా ప్రభుత్వం చర్యలు 
తీసుకుంటోందని పేర్కొన్నారు. కళాశాలల నుంచి అందుతున్న పోస్టు మెట్రిక్‌ స్కాలర్‌షిప్‌ 
దరఖాస్తులను ఎప్పటికప్పుడు పరిశీలిస్తూ అర్హు లకు దశలవారీగా నిధులు మంజూరు 
చేస్తున్నట్లు  మంత్రి తెలిపారు. ఆర్థిక పరిస్థితుల కారణంగా ఏ ఒక్క ఎస్సీ విద్యార్థి ఉన్నత 
విద్యకు దూరం కాకూడన్నదే ప్రభుత్వ లక్ష్యమన్నారు. స్కాలర్‌షిప్‌ల మంజూరులో జా-
ప్యాన్ని తగ్గించి, అర్హు లైన ప్రతి విద్యార్థికి పథకాల ప్రయోజనాలు అందేలా అధికారులు 
సమన్వయంతో పనిచేయాలని సూచించారు. ఇదిలా ఉండగా, హైదరాబాద్‌ పబ్లిక్‌ 
స్కూల్‌కు సంబంధించి పెండింగ్‌లో ఉన్న ఫీజు బకాయిల చెల్లింపుల కోసం ప్రభుత్వం 
మరో రూ.14.68 కోట్లను విడుదల చేసింది. విద్యార్థు ల విద్య, సంక్షేమానికి అవసరమైన 
నిధులు సమకూర్చడంతో పాటు, ప్రభుత్వ పథకాల ప్రయోజనాలు అర్హు లకు చేరేలా 
చర్యలు కొనసాగిస్తున్నట్లు  మంత్రి అడ్లూరి  లక్ష్మణ్‌కుమార్‌ తెలిపారు.

కాజీపేటలో కాంగ్రెస్ నేత‌ల‌ సంబరాలు
	 తెలంగాణ ప‌బ్లిక్ స్కూ ల్ మంజూరుపై హ‌ర్షం
	 రూ.10 కోట్ల అంచనా వ్యయంతో పాఠశాల మంజూరు
	 బాణాసంచా కాల్చి, స్వీట్లు  పంపిణీ చేసిన నాయకులు
	 వరంగల్‌ పశ్చిమ ఎమ్మెల్యే నాయిని రాజేందర్‌రెడ్డికి కృతజ్ఞతలు

కాక‌తీయ‌, కాజీపేట : కాజీపేటకు 
తెలంగాణ పబ్లిక్‌ స్కూల్‌ మంజూరు 
కావడం సంతోషకరమని, ఈ నిర్ణయం-
తో ప్రాంత విద్యార్థు లకు నాణ్యమైన విద్యా -
వకాశాలు అందుబాటులోకి వస్తాయని 
కాంగ్రెస్‌ నాయకులు అన్నారు. రూ.10 
కోట్ల అంచనా వ్యయంతో పాఠశాల 
మంజూరైన సందర్భంగా మంగళవారం కాజీపేట చౌరస్తాలో బాణాసంచా కాల్చి, స్వీట్లు  
పంపిణీ చేస్తూ సంబరాలు నిర్వహించారు. వరంగల్‌ పశ్చిమ ఎమ్మెల్యే నాయిని రాజేంద-
ర్‌రెడ్డి ప్రత్యేక చొరవతోనే పాఠశాల మంజూరైందని పేర్కొంటూ ఆయనకు, ముఖ్యమంత్రి 
ఎ. రేవంత్‌రెడ్డికి కృతజ్ఞతలు తెలిపారు. ప్రభుత్వ బాలుర ఉన్నత పాఠశాలను తెలంగాణ 
పబ్లిక్‌ స్కూల్‌గా ఎంపిక చేయడం ద్వారా ప్రాథమిక విద్య నుంచి ఇంటర్మీడియట్‌ వరకు 
ఒకే ప్రాంగణంలో చదువుకునే అవకాశం కలుగుతుందని ఆశాభావం వ్యక్తం చేశారు. 
పేద, మధ్యతరగతి విద్యార్థు లకు మెరుగైన విద్య, మౌలిక సదుపాయాలు అందుబాటులోకి 
వస్తాయని పేర్కొన్నారు. హనుమకొండ జిల్లా  కాంగ్రెస్‌ కార్యదర్శి పసునూరి మనోహర్‌, 
హనుమకొండ బ్లా క్‌ కాంగ్రెస్‌ అధ్యక్షుడు మహమ్మద్‌ అంకుష్‌ ఆధ్వర్యంలో జరిగిన కార్య -
క్రమంలో తాజా మాజీ కార్పొరేటర్‌ విజయశ్రీ రజాలి, మాజీ కార్పొరేటర్‌ సుంచు అశోక్‌, 
ఎన్‌ఎస్‌యూఐ మాజీ జాతీయ కోఆర్డినేటర్‌ రహమతుల్లా  మహమ్మద్‌, పాలడుగుల ఆం-
జనేయులు, బుర్ర బాబురావు, షబ్బీర్‌ టబు, రంగు సుధీర్‌, నాగపురి రామ్‌కి గౌడ్‌, పోగుల 
సతీష్‌, కిరణ్‌, కాదాసీ సులోచన, మేడం రాజేందర్‌, బాదావత్‌ రాము, కొమురవెల్లి శ్రీనివా-
స్‌, గుమ్ముల రవి తదితరులు పాల్గొ న్నారు.

ఎమ్మెల్సీ ఎన్నికలపై సీఎం రేవంత్‌రెడ్డి  దిశానిర్దేశం
కాకతీయ, వ‌రంగ‌ల్ : త్వరలో జరగను-
న్న ఎమ్మెల్సీ ఎన్నికల్లో  పార్టీ విజయమే 
లక్ష్యంగా పనిచేయాలని ముఖ్యమంత్రి 
ఎ. రేవంత్‌రెడ్డి కాంగ్రెస్‌ ఎమ్మెల్యేలకు 
దిశానిర్దేశం చేశారు. ఢిల్లీలోని తన 
నివాసంలో ఎమ్మెల్యేలతో నిర్వహించిన 
సమావేశంలో ఎన్నికల్లో  అనుసరించా-
ల్సిన వ్యూహాలు, చేపట్టాల్సి న కార్యాచరణపై చర్చించారు. ఎన్నికల నేపథ్యంలో పార్టీ 
శ్రేణులు సమన్వయంతో ముందుకు సాగాలని సూచించారు. ఈ సమావేశంలో టీపీసీసీ 
అధ్యక్షుడు మహేశ్‌కుమార్‌ గౌడ్‌, రాజ్యసభ సభ్యుడు వేం నరేందర్‌రెడ్డి, మహబూబాబాద్‌ 
ఎమ్మెల్యే డాక్టర్‌ భూక్యా మురళి నాయక్‌, ప్రభుత్వ విప్‌ జాటోత్‌ రామచంద్రనాయక్‌, 
నర్సంపేట ఎమ్మెల్యే దొంతి మాధవరెడ్డి, వర్ధన్నపేట ఎమ్మెల్యే కే. నాగరాజ్‌, ట్రైకార్‌ చైర్మన్‌ 
బెల్లియ నాయక్‌ పాల్గొ న్నారు.

కుటుంబ కలహాలతో వ్యక్తి బలవన్మరణం
కాకతీయ, రా యపర్తి: కుటుంబంలో 
తలెత్తిన విభేదాలతో ఓ వ్యక్తి బలవన్మర -
ణానికి పాల్పడ్డా డు. ఈ విషాద ఘటన 
వరంగల్‌ జిల్లా  రాయపర్తి మండలంలో 
చోటుచేసుకుంది. పోలీసులు తెలిపిన 
వివరాల ప్రకారం.. శివరాంపురం 
గ్రామానికి చెందిన కుక్కల ప్రశాంత్‌ 
(25)కు కాట్రపల్లి గ్రామానికి చెందిన 
వేల్పుగొండ రాధికతో 4 ఏళ్ల క్రితం వి-
వాహమైంది. వీరికి మూడేళ్ల కుమార్తె 
ఉండగా, ప్రస్తుతం రాధిక 5 నెలల 
గర్భవతి. గత 3 నెలలుగా భార్యాభర్తల మధ్య మనస్పర్థలు కొనసాగుతున్నాయి. 
ఈ క్రమంలో భార్య పుట్టింటికి వెళ్లి తిరిగి కాపురానికి రాకపోవడంతో ప్రశాంత్‌ తీవ్ర 
మనస్తాపానికి గురైనట్లు  పోలీసులు తెలిపారు. ఈ నేపథ్యంలో సోమవారం రాత్రి 
ఇంట్లో  ఫ్యాన్‌కు ఉరివేసుకుని ప్రశాంత్‌ బలవన్మరణానికి పాల్పడ్డా డు. మృతుడి తల్లి 
కుక్కల కాంత ఇచ్చిన ఫిర్యాదు మేరకు కేసు నమోదు చేసి దర్యాప్తు చేస్తున్నట్లు  ఎస్సై 
ముత్యం రాజేందర్‌ వెల్లడించారు.

రైతుల సొమ్ము రూ.80 కోట్లు  గోల్‌మాల్‌!
	 మాజీ జేడీఎం శ్రీనివాస్‌ ఆస్తులపై 
ఏసీబీ విచారణకు డిమాండ్‌

	 రైతులకు జరిగిన నష్టంపై సమగ్ర 
దర్యాప్తు  జరపాలి

	 రైతు కమిషన్‌ చైర్మన్‌ 
కోదండరెడ్డికి తెలంగాణ రైతు 
సంఘం ఫిర్యాదు

కాకతీయ, వరంగల్‌ ప్రతినిధి : వరంగల్‌ వ్య-
వసాయ మార్కెట్‌లో రైతులకు అందాల్సిన 
సుమారు రూ.80 కోట్ల సొమ్ము దుర్వినియో -
గమైందని తెలంగాణ రైతు సంఘం రాష్ట్ర 
కన్వీనర్‌ మోర్తాల చందర్‌రావు ఆరోపించారు. 
ఈ వ్యవహారంలో అవినీతి ఆరోపణలు ఎదు -
ర్కొంటున్న మాజీ జేడీఎం ఉప్పుల శ్రీనివాస్‌ 
ఆస్తులపై అవినీతి నిరోధక శాఖతో విచారణ 
జరిపించాలని, ఆయనను ఉద్యోగం నుంచి 
పూర్తిస్థా యిలో తొలగించాలని ప్రభుత్వాన్ని 

డిమాండ్‌ చేశారు. సోమవారం హైదరాబా -
ద్‌లోని తెలంగాణ వ్యవసాయ, రైతు సంక్షేమ 
కమిషన్‌ కార్యాలయంలో చైర్మన్‌ కోదండరెడ్డిని 
కలిసి వినతిపత్రం సమర్పించారు.
27 ఏళ్లు  వరంగల్‌ రీజియన్‌లోనే
1996లో సీనియర్‌ మార్కెటింగ్‌ అధికారిగా 
ఆదిలాబాద్‌లో ఉద్యోగ ప్రస్థా నం ప్రారం-
భించిన ఉప్పుల శ్రీనివాస్‌.. 30 ఏళ్ల సర్వీసు-

లో మూడేళ్లు  మినహా 27 ఏళ్లు  వరంగల్‌ 
రీజియన్‌ పరిధిలోనే పనిచేశారని చందర్‌రా -
వు ఆరోపించారు. పై అధికారులు, ప్రభుత్వ 
పెద్దలను తన వాక్చాతుర్యంతో ప్రభావితం 
చేసుకుంటూ వ్యవహరించారని విమర్శిం-
చారు. ఎక్కడ పనిచేసినా ఏనుమాముల 
వ్యవసాయ మార్కెట్‌పై తన ప్రభావం కొన-
సాగించారని పేర్కొన్నారు. 2012 నుంచి 

2023 ఏప్రిల్‌ వరకు వరంగల్‌ మార్కెట్‌లో 
రైతుల గన్నీ సంచులకు వ్యాపారులు చెల్లించా -
ల్సిన ఛార్జీలు రూ.50–60 కోట్లు , దడవాయి 
ఛార్జీలు మరో రూ.10 కోట్లు , భారత పత్తి 
సంస్థ 2012–13, 2014–15లో కొనుగోలు 
చేసిన 31,94,000 గన్నీలకు సంబంధించి 
సుమారు రూ.8 కోట్లు  కలిపి మొత్తం రూ.80 
కోట్ల మేర రైతులు నష్టపోయారని చందర్‌రా -
వు ఆరోపించారు. ఈ మొత్తం వ్యాపారులకు 
లబ్ధి చేకూర్చిందని, ఇందుకు శ్రీనివాస్‌ 
సహకరించారని పేర్కొన్నారు. రైతుల గన్నీ 
సంచులకు సంబంధించిన బకాయిలు చెల్లిం -
చాలని రైతు సంఘం కోర్టు ను ఆశ్రయించిం-
దని తెలిపారు. ఈ కేసును సాకుగా చూపి 
మార్కెట్‌లోని మూడు గోదాముల్లో  5 లక్షల 
గన్నీలు ఉన్నాయంటూ గత 13 ఏళ్లు గా 
తాళాలు వేసి ఉంచారని, దీంతో మార్కెట్‌ 
కమిటీకి సుమారు రూ.2 కోట్ల అద్దె ఆదాయం 

నష్టం వాటిల్లిందని విమర్శించారు.
బినామీ రైతుల ధ్రువీకరణపై ఆరోపణలు
పత్తి, కౌలు రైతులను ధ్రువీకరించే అధికారా -
న్ని ఆసరాగా చేసుకుని ప్రైవేటు వ్యాపారులతో 
కుమ్మకక్ై, పర్సంటేజీల ప్రాతిపదికన బినామీ 
రైతులను ధ్రువీకరించారని చందర్‌రావు 
ఆరోపించారు. ఈ వ్యవహారంలో వరంగల్‌ 
రీజియన్‌లో కోట్లా ది రూపాయల అవినీతి జరి-
గిందని పేర్కొంటూ, మాజీ జేడీఎం ఆస్తులపై 
విచారణ జరిపించి బాధ్యులపై చర్యలు తీసు -
కోవాలని కోరారు. ఫిర్యాదుపై సానుకూలంగా 
స్పందించిన రైతు కమిషన్‌ చైర్మన్‌ కోదండరెడ్డి 
తక్షణమే విచారణ జరిపించి చర్యలు తీసు -
కుంటామని హామీ ఇచ్చినట్లు  చందర్‌రావు 
తెలిపారు. వినతిపత్రం సమర్పించిన వారిలో 
రైతు సంఘం రాష్ట్ర నాయకులు పానుగంటి 
నరసయ్య, నార్ల చంద్రశేఖర్‌, మాదం తిరుపతి 
తదితరులు పాల్గొ న్నారు.

	 భక్తిపారవశ్యంలో మునిగిన 
మండల దీక్ష స్వాములు

	 నాగ సుబ్రహ్మణ్యేశ్వరుడికి 
పంచామృత అభిషేకాలు

	రాష్ ట్ర  దేవాదాయ శాఖ కమిషనర్‌ 
ఎం. హనుమంతరావు ప్రత్యేక 
పూజలు

కాకతీయ, గీసుగొండ: ఊకల్‌ నాగ సుబ్ర-
హ్మణ్యేశ్వర స్వామి ఆలయం ‘ఓం నమో 
సుబ్రహ్మణ్యం’ ఏకనామ స్మరణతో మార్మో-
గింది. గీసుగొండ మండలం ఊకల్‌ హవేలీ 
గ్రామంలోని శ్రీ వల్లి దేవసేన సమేత నాగ 
సుబ్రహ్మణ్యేశ్వర స్వామి ఆలయంలో మం-
గళవారం మండల దీక్ష చేపట్టిన స్వాములు 
భక్తిపారవశ్యంలో నామస్మరణ చేశారు. 
ఉదయాన్నే స్వామివారికి పంచామృత అభి-
షేకాలు, చతుర్వేద పారాయణం నిర్వహించి 

వివిధ రకాల పుష్పాలతో ప్రత్యేకంగా అలంక-
రించారు. మండల దీక్ష చేపట్టిన 100 మంది 
స్వాములు రోజంతా ఏకనామ స్మరణలో 
పాల్గ ొంటారని ఆలయ ప్రధాన అర్చకులు 
తెలిపారు. ఈ సందర్భంగా తెలంగాణ రాష్ట్ర 
దేవాదాయ శాఖ కమిషనర్‌ ఎం. హనుమంత-
రావు తన ధర్మపత్ని సమేతంగా స్వామివారిని 
దర్శించుకుని ప్రత్యేక పూజలు నిర్వహించా -

రు. స్వయంభువుగా వెలసి, వల్మీకమే గర్భా-
లయంగా విరాజిల్లు తున్న ఆలయ విశిష్టతను 
తెలుసుకున్న దంపతులు పుట్టలో పాలు పోసి 
మొక్కులు చెల్లించుకున్నారు. ఆలయ ప్రధాన 
అర్చకులు, ప్రముఖ జ్యోతిష్య పండితులు 
సముద్రాల సుదర్శనాచార్యులు ఆలయ సం-
ప్రదాయాల ప్రకారం కమిషనర్‌ దంపతుల-
కు స్వాగతం పలికి పూజలు నిర్వహించారు. 
అనంతరం వేదాశీర్వచనం అందించి స్వామి-
వారి శేషవస్త్రా లను బహూకరించారు. ఆలయ 
విశేషాలను వివరించగా, స్వామివారి అలం-
కరణను తిలకించిన కమిషనర్‌ అర్చకులను 
అభినందించారు. జిల్లా  నలుమూలల నుంచి 
భక్తులు పెద్ద సంఖ్యలో తరలివచ్చి మొక్కులు 
చెల్లించుకున్నారు. కార్యక్రమంలో ఆలయ 
కమిటీ చైర్మన్‌ తిమ్మాపురం రాజేశ్వరరావు, 
కమిటీ సభ్యులు, ఆలయ బాధ్యులు, గ్రామస్తు -
లు, భక్తులు పాల్గొ న్నారు.

	 మడికొండలో ఓటరు నమోదు 
కేంద్రం ప్రారంభం

	 అర్హులైన పట్టభద్రులు అవకాశాన్ని 
వినియోగించుకోవాలి

	 బీజేపీ జిల్లా అధ్యక్షుడు గంట 
రవికుమార్‌ పిలుపు

కాకతీయ, కాజీపేట‌  : అర్హు లైన పట్టభద్రు-
లందరూ ఎమ్మెల్సీ ఎన్నికల్లో  తమ ఓటు 
హక్కును వినియోగించుకునేందుకు తప్ప-
నిసరిగా ఓటరుగా నమోదు చేసుకోవాలని 
బీజేపీ వరంగల్‌ జిల్లా  అధ్యక్షుడు గంట 
రవికుమార్‌ పిలుపునిచ్చారు. రాబోయే వరం -
గల్‌-ఖమ్మం-నల్లగొండ పట్టభద్రుల ఎమ్మెల్సీ 
ఎన్నికలను పురస్కరించుకొని మంగళవా-
రం మడికొండ జంక్షన్‌లోని కార్యాలయంలో 
బీజేపీ జిల్లా  కార్యదర్శి పొనగోటి వెంకట్‌ రావు 

ఆధ్వర్యంలో ఏర్పాటు చేసిన ఉచిత ఓటరు 
నమోదు కేంద్రాన్ని ఆయన రిబ్బన్‌ కట్‌ చేసి 
ప్రారంభించారు. విద్యావంతులు, యువత 
రాజకీయాల్లో  కీలక పాత్ర పోషించాలని, పట్ట -
భద్రుల ఓటు నమోదు ప్రక్రియలో ఎలాంటి 
ఇబ్బందులు కలగకుండా ఈ కేంద్రాన్ని 
అందుబాటులోకి తెచ్చినట్లు  నాయకులు 
తెలిపారు.
పట్టభద్రులు అవకాశాన్ని 
వినియోగించుకోవాలి
మడికొండ పరిసర ప్రాంతాల్లో ని పట్టభద్రు-

లు, యువతీ యువకులు ఈ అవకాశాన్ని 
సద్వినియోగం చేసుకోవాలని బీజేపీ జిల్లా  
కార్యదర్శి పొనగోటి వెంకట్‌ రావు కోరారు. 
అవసరమైన పత్రాలతో కేంద్రానికి వచ్చి తమ 
పేర్లను ఉచితంగా నమోదు చేసుకోవచ్చని 
తెలిపారు. కార్యక్రమంలో బీజేపీ రాష్ట్ర ఎమ్మెల్సీ 
ఎన్‌రోల్‌మెంట్‌ కో-కన్వీనర్‌ దాస్యం అభినవ్‌ 
భాస్కర్‌, రాష్ట్ర కార్యవర్గ సభ్యుడు జలగం 
రంజిత్‌ రావు, జిల్లా  ప్రధాన కార్యదర్శి బన్న ప్ర-
భాకర్‌, ఎస్సీ మోర్చా రాష్ట్ర నాయకుడు గడ్డం 
మహేందర్‌, మండల నాయకుడు చిన్నబో-
యిన శివ, బీజేవైఎం నాయకులు నిఖిల్‌ రావు, 
దార ధనుంజయ్‌, తాడం రంజిత్‌, గుండాల 
కళ్యాణ్‌, ఎలగొండ శివ, మిట్టపల్లి హేమంత్‌, 
నాయిని కుమార్‌, కొప్పిరాల సతీష్‌, పుల్యాల 
రవీందర్‌ రెడ్డి తదితర నాయకులు, కార్యకర్త-
లు పాల్గొ న్నారు.

	 రన్నరప్‌గా వరంగల్‌ జిల్లా 
	 ఢిల్లీ జాతీయ పోటీల్లో  పతకాలు 
సాధించాలి

	రాష్ ట్ర  జూడో అసోసియేషన్‌ 
అధ్యక్షుడు బైరబోయిన కైలాసం 
యాదవ్‌ పిలుపు

కాకతీయ, వరంగల్ : రాష్ట్రస్థా యి అండర్‌–
14 బాలబాలికల జూడో పోటీల్లో  కరీంనగ -
ర్‌ జిల్లా  ఓవరాల్‌ ఛాంపియన్‌గా నిలవగా, 
వరంగల్‌ జిల్లా  రన్నరప్‌గా నిలిచింది. 70వ 
తెలంగాణ రాష్ట్ర పాఠశాలల క్రీడా సమాఖ్య 
ఆధ్వర్యంలో వరంగల్‌ నగరంలోని కొత్త-

వాడ కెమిస్ట్రీ భవన్‌లో నిర్వహించిన పోటీలు 
మంగళవారం ముగిశాయి. ముగింపు 
కార్యక్రమానికి ముఖ్య అతిథిగా హాజరైన 
తెలంగాణ రాష్ట్ర జూడో అసోసియేషన్‌ 
అధ్యక్షుడు బైరబోయిన కైలాసం యాదవ్‌ 
విజేతలను అభినందించారు. క్రీడల్లో  గెలు-
పోటములు సహజమని, ఓటమికి నిరుత్సా-
హపడకుండా పట్టు దలతో సాధన కొనసా -
గించాలని క్రీడాకారులకు సూచించారు. 
జూడో ఆత్మరక్షణతోపాటు ఆత్మవిశ్వాసం, 
క్రమశిక్షణను పెంపొందిస్తుందని పేర్కొ-
న్నారు. ప్రభుత్వ పాఠశాలల విద్యార్థు లకు 
క్రీడల్లో  తగిన శిక్షణ, ప్రోత్సాహం అందిం-

చాలని అన్నారు. ఈ నెల 23 నుంచి 28 
వరకు ఢిల్లీలోని ఛత్రసాల్‌ స్టేడియంలో జరిగే 
జాతీయస్థా యి జూడో పోటీల్లో  తెలంగాణ 
క్రీడాకారులు పతకాలు సాధించి రాష్ట్రా నికి 
మంచి పేరు తీసుకురావాలని ఆకాంక్షించా -
రు. కార్యక్రమంలో ఎస్‌జీఎఫ్‌ఐ కార్యదర్శి 
వాసుదేవరావు, రాష్ట్ర జూడో అసోసియేష-
న్‌ సంయుక్త కార్యదర్శి దుపాకి సంతోష్‌ 
కుమార్‌, హనుమకొండ జిల్లా  వ్యాయామ 
ఉపాధ్యాయ సంఘం అధ్యక్షుడు ఏ. ప్రభా-
కర్‌ రెడ్డి, న్యాయ నిర్ణేతలు, వివిధ జిల్లా ల 
వ్యాయామ ఉపాధ్యాయులు, జూడో కోచ్‌లు, 
క్రీడాకారులు పాల్గొ న్నారు.

	 ఉద్యోగులకు మెరుగైన వైద్య 
సేవలు అందించాలి

	 గుర్తించిన ఆసుపత్రుల 
యాజమాన్యాలు సహకరించాలి

	 హనుమకొండ కలెక్టర్‌ చాహత్‌ 
బాజ్‌పాయ్‌ సూచన

కాకతీయ, హనుమకొండ : జిల్లా లో గు-
ర్తించిన ప్రైవేట్‌ ఆసుపత్రుల్లో  ఉద్యోగుల 
ఆరోగ్య పథకం అమలు చేసేందుకు థానా 
కమిటీ సభ్యులు అంగీకరించారు. జిల్లా  

కలెక్టర్‌ చాహత్‌ బాజ్‌పాయ్‌ సమక్షంలో ఈ 
నిర్ణయం తీసుకున్నారు. ఉద్యోగుల ఆరోగ్య 
అవసరాలను దృష్టిలో ఉంచుకుని గుర్తించిన 
ప్రైవేట్‌ ఆసుపత్రుల్లో  ఈహెచ్‌ఎస్‌ పథకం 
అమలుకు యాజమాన్యాలు సహకరించాల-
ని కలెక్టర్‌ సూచించారు. ఈ పథకం ద్వారా 
అర్హు లైన ఉద్యోగులకు మెరుగైన వైద్య సేవలు 
అందేలా అవసరమైన చర్యలు తీసుకోవాలని 
తెలిపారు. జిల్లా  వైద్య ఆరోగ్యశాఖ అధికారి 
డాక్టర్‌ అప్పయ్య మాట్లా డుతూ, జిల్లా లోని 
గుర్తించిన ప్రైవేట్‌ ఆసుపత్రుల్లో  పథకం 

అమలుకు థానా కమిటీ సభ్యులు అంగీక -
రించడం సంతోషకరమన్నారు. నిర్దేశించిన 
నిబంధనలు, మార్గదర్శకాలను పాటిస్తూ 
ఉద్యోగులకు వైద్య సేవలు అందించాలని 
సూచించారు. కార్యక్రమంలో థానా కమిటీ 
రాష్ట్ర అధ్యక్షుడు డాక్టర్‌ రాకేష్‌, ప్రధాన 
కార్యదర్శి డాక్టర్‌ రమేష్‌, సభ్యులు డాక్టర్‌ 
విజయ్‌చందర్‌ రెడ్డి, డాక్టర్‌ విజయ్‌, డాక్టర్‌ 
బి. మోహన్‌రావు, అదనపు జిల్లా  వైద్య ఆరో -
గ్యశాఖ అధికారి డాక్టర్‌ మదన్‌మోహన్‌ తది-
తరులు పాల్గొ న్నారు.

ప్రైవేట్ ఆసుపత్రుల్లో  ఈహెచ్‌ఎస్‌ అమలుకు అంగీకారం

జూడోలో.. కరీంనగర్‌ ఛాంపియన్‌

ఓం నమో సుబ్రహ్మణ్యం నామస్మరణ

పట్టభద్రుల ఓటు నమోదుకు ఉచిత కేంద్రం

కాంగ్రెస్ అసమర్థ పాలనతో 
రైతులకు తీవ్ర నష్టం
	 కరువు పరిస్థితులపై ముందస్తు  చర్యలు ఏవీ
	 సాగునీరు, విద్యుత్ అందించడంలో ప్రభుత్వం విఫలం
	 మాజీ మంత్రి పువ్వాడ అజయ్ కుమార్ డిమాండ్

కాకతీయ, ఖమ్మం: కాంగ్రెస్ అసమర్థ పాలనతో రా-
ష్ట్రంలో రైతులు తీవ్రంగా నష్టపోతున్నారని, కరువు 
పరిస్థితులు, సాగునీరు, విద్యుత్ కొరతతో అన్నదా-
తల పరిస్థితి ఆందోళనకరంగా మారిందని మాజీ 
మంత్రి పువ్వాడ అజయ్ కుమార్ అన్నారు. రైతుల 
సమస్యలపై ప్రభుత్వం తక్షణమే స్పందించి అత్యవ-
సర చర్యలు చేపట్టా లని డిమాండ్ చేశారు. ఎల్‌నినో 
ప్రభావంపై గత 9 నెలలుగా ప్రపంచ వాతావరణ నిపుణులు హెచ్చరిస్తున్నప్పటికీ ప్రభు-
త్వం ముందస్తు చర్యలు తీసుకోవడంలో నిర్లక్ష్యం చేసిందని పువ్వాడ విమర్శించారు. 
ప్రభుత్వ వైఫల్యంతో రైతులు తీవ్ర ఆందోళనకు గురవుతున్నారని పేర్కొన్నారు. ఖమ్మం 
జిల్లా లో ముగ్గు రు మంత్రులు ఉన్నప్పటికీ రైతులకు అవసరమైన సాగునీరు, విద్యుత్ 
అందించలేని పరిస్థితి నెలకొందని, ఇది ప్రభుత్వ పనితీరుకు నిదర్శనమని అన్నారు. 
సాగునీరు, విద్యుత్ సరఫరాను మెరుగుపరిచి రైతులను ఆదుకోవాలని కోరారు. సమ-
స్యలను నిర్లక్ష్యం చేస్తూ ఇదే వైఖరి కొనసాగిస్తే ప్రజాగ్రహాన్ని ఎదుర్కోక తప్పదని హె-
చ్చరించారు.

గ్రామ ప్రజలకు స్వచ్ఛమైన 
తాగునీరు అందించడమే లక్ష్యం
	 కడవేరుగు సర్పంచ్ తాళ్లపల్లి రమేష్ గుప్త 
	 వాటర్ ప్ల ాంట్,స్థలదాతలకు గ్రామస్తుల కృతజ్ఞతలు

కాకతీయ, చేర్యాల : గ్రామ ప్రజలకు స్వ-
చ్ఛమైన తాగునీరు అందించాలనే లక్ష్యం-
తో కడవేరుగు గ్రామంలో నూతన వాటర్ 
ప్ల ాంట్‌ను ప్రారంభించారు. ఎన్ఆర్ విఐ 
వాసవి అసోసియేషన్ అమెరికా వారు ఈ 
ప్ల ాంట్‌ను అందించగా, వారి ప్రతినిధి గంప 
పద్మ రామ్మోహన్, సిద్ధిపేట వారు రిబ్బన్ కట్ 
చేసి ప్రారంభించారు. ప్ల ాంట్ ఏర్పాటుకు స్థలాన్ని అందించిన సువాసిని రంగారెడ్డిని 
గ్రామస్తులు అభినందించారు.ఈ కార్యక్రమంలో గ్రామ సర్పంచ్ తాళ్లపల్లి రమేష్ గుప్త, 
ఉప సర్పంచ్ సురేందర్, పాలకవర్గ సభ్యులు, గ్రామ కార్యదర్శి రాజు, తాజా మాజీ ప్ర -
జాప్రతినిధులు, గ్రామ ప్రజలు పాల్గొ న్నారు.గ్రామ అభివృద్ధికి చేయూతనిస్తూ, ప్రజల 
తాగునీటి అవసరాలను తీర్చేందుకు ముందుకొచ్చిన దాతలకు గ్రామ ప్రజల తరఫున 
ప్రత్యేక ధన్యవాదాలు తెలియజేశారు. ప్రజాసేవే లక్ష్యంగా చేపట్టే ఇలాంటి కార్యక్రమాలు 
గ్రామ ప్రగతికి బాటలు వేస్తాయని గ్రామస్తులు హరష్ం వ్యక్తం చేశారు.గ్రామ అభివృద్ధికి, 
ప్రజల సంక్షేమానికి ఇలాంటి సేవా కార్యక్రమాలు మరింత దోహదపడతాయని గ్రామ -
స్తులు పేర్కొన్నారు.

కుస్తీ పోటీల్లో దు గ్గ ొండి 
విద్యార్థినికి బంగారు పతకం
	 33 కేజీల విభాగంలో సహస్ర ప్రతిభ
	 ఢిల్లీలో జరిగే జాతీయ స్థా యి పోటీలకు అర్హత

కాకతీయ, దు గ్గ ొండి : 
తెలంగాణ రాష్ట్ర స్థా యి స్కూల్‌ 
గేమ్స్‌ కుస్తీ పోటీల్లో  దుగ్గొం డి 
మండల కేంద్రానికి చెందిన 
యాదగిరి సహస్ర బంగారు 
పతకం సాధించింది. నారాయ-
ణపేట జిల్లా లో ఈ నెల 11, 
12, 13 తేదీల్లో  నిర్వహించిన 
పోటీల్లో  33 కేజీల విభాగంలో పాల్గొ ని ప్రథమ స్థా నంలో నిలిచింది. దీంతో వచ్చే నెల 
25వ తేదీ నుంచి ఢిల్లీలో జరగనున్న జాతీయ స్థా యి కుస్తీ పోటీలకు అర్హత సాధించిన -
ట్లు  వరంగల్‌ జిల్లా  స్కూల్‌ గేమ్స్‌ కార్యదర్శి వాసుదేవరావు తెలిపారు. జాతీయ స్థా యి 
పోటీలకు ఎంపికైన సహస్రను జిల్లా  రెజ్లింగ్‌ అసోసియేషన్‌ అధ్యక్షుడు శానబోయిన 
రాజ్‌కుమార్‌, జిల్లా  ప్రధాన కార్యదర్శి యాదగిరి సుధాకర్‌, కోచ్‌ కందికొండ రాజు, 
దుగ్గొం డి ఉన్నత పాఠశాల ప్రధానోపాధ్యాయుడు రామస్వామి, ఫిజికల్‌ డైరెక్టర్‌ ఐలయ్య, 
ములుగు జిల్లా  కోచ్‌ సతీష్‌ తదితరులు అభినందించారు.

కుటుంబ కలహాలతో వ్యక్తి బలవన్మరణం
కాకతీయ, రాయపర్తి: కుటుంబంలో తలెత్తిన  విభేదాలతో ఓ వ్యక్తి బలవన్మరణానికి 
పాల్పడ్డా డు. ఈ విషాద ఘటన వరంగల్‌ జిల్లా  రాయపర్తి మండలంలో చోటుచేసుకుం-
ది. పోలీసులు తెలిపిన వివరాల ప్రకారం.. శివరాంపురం గ్రామానికి చెందిన కుక్కల 
ప్రశాంత్‌ (25)కు కాట్రపల్లి గ్రామానికి చెందిన వేల్పుగొండ రాధికతో 4 ఏళ్ల క్రితం వి -
వాహమైంది. వీరికి మూడేళ్ల కుమార్తె ఉండగా, ప్రస్తుతం రాధిక 5 నెలల గర్భవతి. గత 
3 నెలలుగా భార్యాభర్తల మధ్య మనస్పర్థలు కొనసాగుతున్నాయి. ఈ క్రమంలో భార్య 
పుట్టింటికి వెళ్లి తిరిగి కాపురానికి రాకపోవడంతో ప్రశాంత్‌ తీవ్ర మనస్తాపానికి గురైనట్లు  
పోలీసులు తెలిపారు. ఈ నేపథ్యంలో సోమవారం రాత్రి ఇంట్లో  ఫ్యాన్‌కు ఉరివేసుకుని 
ప్రశాంత్‌ బలవన్మరణానికి పాల్పడ్డా డు. మృతుడి తల్లి కుక్కల కాంత ఇచ్చిన ఫిర్యాదు 
మేరకు కేసు నమోదు చేసి దర్యాప్తు చేస్తున్నట్లు  ఎస్సై ముత్యం రాజేందర్‌ వెల్లడించారు.

	 భూపాలపల్లి సర్కిల్‌‌లో పెరిగిన ​
విద్యుత్‌‌ డిమాండ్‌‌

	 ట్రాన్స్‌‌ఫార్మర్లపై అధిక భారం.. ​
నిరంతర సరఫరాకు ప్రత్యేక చర్యలు

	 టీజీఎన్‌‌పీడీసీఎల్‌‌ ఎస్‌‌ఈ ​
ఎన్‌‌.సదానందం వెల్లడి

కాకతీయ, భూపాలపల్లి : ఎల్‌‌నినో వాతావరణ పరిస్థితులు, 
లోటు వర్షపాతం, సుదీర్ఘ ఎండలతో విద్యుత్‌‌ వినియోగం 
భారీగా పెరిగిందని టీజీఎన్‌‌పీడీసీఎల్‌‌ భూపాలపల్లి సర్కిల్‌‌ 
సూపరింటెండింగ్‌‌ ఇంజినీర్‌‌ ఎన్‌‌.సదానందం తెలిపారు. 
వ్యవసాయ మోటార్ల వినియోగంతో పాటు ఇళ్లలో ఏసీలు, 
కూలర్ల వాడకం పెరగడంతో విద్యుత్‌‌ పంపిణీ వ్యవస్థపై 
అదనపు భారం పడుతోందన్నారు. పెరిగిన డిమాండ్‌‌కు 
అనుగుణంగా నిరంతర విద్యుత్‌‌ సరఫరా అందించేందుకు 
ప్రత్యేక చర్యలు చేపట్టినట్లు  అక్టో బర్‌‌ 13న విడుదల చేసిన 
ప్రకటనలో వెల్లడించారు. 2025తో పోలిస్తే 2026లో 
విద్యుత్‌‌ వినియోగం గణనీయంగా పెరిగిందని ఎస్‌‌ఈ వి -
వరించారు. జూలై, ఆగస్టు  నెలల్లో  వినియోగం 33 శాతం 

పెరగగా, సెప్టెంబరులో 91 శాతం పెరుగుదల నమోదై-
నట్లు  తెలిపారు. అక్టో బర్‌‌ 1 నుంచి 12 వరకు 26 శాతం 
పెరుగుదల ఉన్నట్లు  పేర్కొన్నారు. సెప్టెంబరులో గరిష్ఠ 
విద్యుత్‌‌ డిమాండ్‌‌ 222.88 మెగావాట్లకు చేరిందన్నారు. 
అక్టో బర్‌‌లో రోజువారీ వినియోగం 2025లో 18.72 
మిలియన్‌‌ యూనిట్లు గా ఉండగా, 2026లో 39.10 

మిలియన్‌‌ యూనిట్లకు పెరిగినట్లు  నివేదికలో పేర్కొన్నారు. 
భూగర్భ జలమట్టా లు తగ్గడంతో పంటలను కాపాడుకునేం -
దుకు రైతులు మోటార్లను ఎక్కువసేపు నడుపుతున్నారని, 
అధిక ఉష్ణో గ్రతలతో గృహ, వాణిజ్య అవసరాలకు విద్యుత్‌‌ 
వినియోగం పెరిగిందని తెలిపారు. వ్యవసాయ ఫీడర్లకు 
మూడు ఫేజుల సరఫరా అందించే సమయంలో మోటార్లు  
ఒకేసారి ప్రారంభం కావడం వల్ల ట్రాన్స్‌‌ఫార్మర్లపై అదనపు 
ఒత్తిడి ఏర్పడుతోందన్నారు. అధిక ఉష్ణో గ్రతల కారణంగా 
ట్రాన్స్‌‌ఫార్మర్లలో సాంకేతిక వైఫల్యాలు సంభవించే అవకా -
శాలు పెరుగుతున్నాయని వివరించారు.
ట్రాన్స్‌‌ఫార్మర్ల మరమ్మతులకు ప్రత్యేక బృందాలు
విద్యుత్‌‌ సరఫరాలో అంతరాయాలను తగ్గించేందుకు 
డివిజన్‌‌, సర్కిల్‌‌, కార్పొరేట్‌‌ కార్యాలయాల్లో  24 గంటల 
కంట్రోల్‌‌ రూమ్‌‌లు ఏర్పాటు చేసినట్లు  ఎస్‌‌ఈ తెలిపారు. 
ప్రత్యేక అధికారులు, నోడల్‌‌ అధికారులను నియమించి 
క్షేత్రస్థా యిలో పర్యవేక్షణ చేపట్టినట్లు  పేర్కొన్నారు. ట్రా -
న్స్‌‌ఫార్మర్ల మరమ్మతులు, మార్పిడి, సరఫరా పునరుద్ధరణ 
పనులను వేగవంతం చేశామని, జిల్లా  కేంద్రాల్లో  మొబైల్‌‌ 
ట్రాన్స్‌‌ఫార్మర్లను సిద్ధంగా ఉంచామని తెలిపారు. ఫిర్యా-

దుల కోసం ట్రాన్స్‌‌ఫార్మర్లపై టోల్‌‌ఫ్రీ నంబర్‌‌ 1912ను 
ముద్రించినట్లు  వివరించారు. డిసెంబర్‌‌ 2023 నుంచి 
సెప్టెంబర్‌‌ 2026 వరకు మూడు కొత్త 33/11 కేవీ 
సబ్‌‌స్టేషన్లు , 97.2 కిలోమీటర్ల 33 కేవీ లైన్లు , 457 కిలో -
మీటర్ల 11 కేవీ లైన్లు , 825 డిస్ట్రిబ్యూషన్‌‌ ట్రాన్స్‌‌ఫార్మర్లు , 
ఏడు పవర్‌‌ ట్రాన్స్‌‌ఫార్మర్లు  ఏర్పాటు చేసినట్లు  నివేదిక -
లో పేర్కొన్నారు. మంజూరైన ఆరు కొత్త సబ్‌‌స్టేషన్లలో 
మూడు అందుబాటులోకి రాగా, మరో రెండు చార్జింగ్‌‌కు 
సిద్ధంగా ఉన్నాయని, ఒక సబ్‌‌స్టేషన్‌‌ పనులు పురోగతిలో 
ఉన్నాయని తెలిపారు. ఎనిమిది ఇంటర్‌‌లింకింగ్‌‌ లైన్లలో 
80 కిలోమీటర్ల పనులు పూర్తయ్యాయని వివరించారు. 
విద్యుత్‌‌ నష్టా లను తగ్గించేందుకు సబ్‌‌స్టేషన్లు , ఫీడర్లపై కె -
పాసిటర్‌‌ బ్యాంకులు ఏర్పాటు చేసినట్లు  పేర్కొన్నారు. వచ్చే 
వేసవిలో పెరగనున్న డిమాండ్‌‌ను దృష్టిలో ఉంచుకుని 
ఆరు సబ్‌‌స్టేషన్లు , ఏడు పవర్‌‌ ట్రాన్స్‌‌ఫార్మర్లు , ఆరు కొత్త 
33 కేవీ ఫీడర్లు , 122 డిస్ట్రిబ్యూషన్‌‌ ట్రాన్స్‌‌ఫార్మర్లు , 600 
కేవీఏ సామర్్థ యంతో 100 కెపాసిటర్‌‌ బ్యాంకుల ఏర్పాటు 
లక్ష్యంగా 2027 వేసవి కార్యాచరణ ప్రణాళిక అమలు 
చేస్తున్నట్లు  ఎస్‌‌ఈ తెలిపారు.

ఎల్‌నినో ఎఫెక్ట్‌.. విద్యుత్‌ వినియోగం డబుల్‌!భూ సేకరణ ప్రక్రియను త్వరగా పూర్తి చేయాలి
	 హ‌న్మ‌కొండ  కలెక్టర్ చాహత్ బాజ్ పాయి

కాకతీయ, హ‌న్మ‌కొండ :  భద్రకాళి 
చెరువు వరద నీటి అవుట్‌ఫాల్‌ 
రెగ్యులేటర్ పనులను వేగవంతం 
చేయాలని హనుమకొండ జిల్లా  కలె-
క్టర్ చాహత్ బాజ్ పాయి అధికారు-
లను ఆదేశించారు. మంగళవారం 
హనుమకొండలోని కాపువాడలో 
భద్రకాళి చెరువు కట్ట వద్ద చేపట్టిన నాలా విస్తరణ పనులను, భూసేకరణ ప్రక్రియను 
ఆమె క్షేత్రస్థా యిలో పరిశీలించారు. ఈ సందర్భంగా ఇప్పటివరకు పూర్తయిన పనుల 
పురోగతిని, ఇంకా సేకరించాల్సిన భూమి వివరాలను అధికారులను అడిగి తెలుసుకు -
న్నారు. నాలా విస్తరణ పనులను త్వరితగతిన పూర్తి చేయడంతో పాటు, పెండింగ్‌లో 
ఉన్న భూసేకరణ ప్రక్రియను సైతం వేగవంతం చేయాలని కలెక్టర్ సూచించారు. పనుల్లో  
జాప్యం జరగకుండా సంబంధిత శాఖల అధికారులు సమన్వయంతో పనిచేయాలని, 
అభివృద్ధి పనులను నిర్దేశిత సమయంలో పూర్తి చేసేందుకు అవసరమైన చర్యలు తీసు -
కోవాలని ఆదేశించారు. ఈ పరిశీలనలో హనుమకొండ ఆర్డీవో వెంకటేశ్, మున్సిపల్ 
ఎస్‌ఈ రాజ్‌కుమార్, ఇరిగేషన్ ఎస్‌ఈ రాంప్రసాద్, ఈఈలు రవికుమార్, కిరణ్‌కు -
మార్, సీపీ రవీంద్ర రెడేకర్, డీఈ మధుసూదన్ రెడ్డి, తహసీల్దా ర్ రవీందర్ రెడ్డి, ఇతర 
అధికారులు పాల్గొ న్నారు.

నాగ సుబ్రహ్మణ్యేశ్వరుడికి ఏకనామ స్మరణ
	 'ఓం నమో సుబ్రహ్మణ్యం' నామస్మరణతో​
 మార్మోగిన దేవాలయ ప్రాంగణం

కాకతీయ, గీసుగొండ : ప్రసిద్ధి ప్రఖ్యాతిగాం-
చిన నాగ సుబ్రహ్మణ్యేశ్వరుడికి మాలధారణ 
చేసిన స్వాములు ఏకనామ స్మరణ చేశారు. 
మండలంలోని ఊకల్ హవేలీ గ్రామంలో 
కొలువుదీరిన శ్రీ వల్లి దేవసేన సమేత నాగ 
సుబ్రహ్మణ్యేశ్వర స్వామి దేవాలయంలో 
మంగళవారం మండల దీక్ష చేపట్టిన స్వాములు ‘ఓం నమో సుబ్రహ్మణ్యం’ అంటూ 
ఏకనామ స్మరణ చేశారు. ఆలయ ప్రధాన అర్చకులు సముద్రాల సుదర్శనాచార్యులు 
ఉదయాన్నే స్వామివారికి పంచామృత అభిషేకాలు నిర్వహించి, చతుర్వేద పారాయ-
ణంతో ప్రత్యేక పూజలు చేశారు. అనంతరం స్వామివారిని వివిధ రకాల పుష్పాలతో 
ప్రత్యేకంగా అలంకరించారు. ఈ సందర్భంగా ఆలయ ప్రధాన అర్చకులు మాట్లా డుతూ 
మండల దీక్ష చేపట్టిన స్వాములు రోజంతా ‘ఓం నమో సుబ్రహ్మణ్యం’ అంటూ స్వామివా -
రి ఏకనామ స్మరణలో పాల్గొంటా రని తెలిపారు. స్వామివారిని దర్శించుకునేందుకు జిల్లా  
నలుమూలల నుంచి భక్తులు పెద్ద సంఖ్యలో తరలివచ్చి మొక్కులు చెల్లించుకున్నారు. 
ఈ కార్యక్రమంలో ఆలయ కమిటీ చైర్మన్ తిమ్మాపురం రాజేశ్వరరావు, కమిటీ సభ్యులు, 
గ్రామస్తులు పాల్గొ న్నారు.

ఫామ్ పాండ్ల  పనులను వేగవంతం చేయాలి 
	 నిబంధనల ప్రకారం నిర్మాణాలు చేపట్టాలి
	 జ‌న‌గామ జిల్లా కలెక్టర్ సందీప్ కుమార్ 

కాకతీయ, జనగామ : పంటల సాగుకు 
నీటి కొరత లేకుండా వర్షపు నీటిని 
ఒడిసిపట్టి, అవసరమైన సమయంలో 
పంటలకు వినియోగించుకునేందుకు 
చేపడుతున్న ఫామ్ పాండ్ల నిర్మాణ 
పనులను వేగవంతం చేయాలని జిల్లా  
కలెక్టర్ సందీప్ కుమార్ ఝా అధికారులను ఆదేశించారు. మంగళవారం పాలకుర్తి 
మండలం అయ్యంగారిపల్లి గ్రామంలో చేపడుతున్న ఫామ్ పాండ్ల నిర్మాణ పనులను 
ఆయన క్షేత్రస్థా యిలో పరిశీలించారు. ఈ సందర్భంగా కలెక్టర్ మాట్లా డుతూ.. ఫామ్ 
పాండ్ల నిర్మాణాలకు ఎక్కువ మంది కూలీలు హాజరయ్యేలా చర్యలు తీసుకోవాలని 
సూచించారు. ప్రభుత్వ నిబంధనలకు అనుగుణంగా నిర్ణీత లోతు, ఎత్తు, పొడవులతో ని-
ర్మాణాలు చేపట్టా లని ఆదేశించారు. ప్రతి మండలంలో ఐదు ఫామ్ పాండ్లను ఎంపిక చేసి, 
వాటి నిర్మాణ పనులను అధికారులు క్రమం తప్పకుండా క్షేత్రస్థా యిలో పరిశీలించాలని 
స్పష్టం చేశారు. నిర్మాణ పనులకు ప్రతిరోజూ ఎంతమంది కూలీలు హాజరవుతున్నారు, 
వారికి ఎంతమేర కూలి చెల్లిస్తున్నారనే వివరాలను అధికారులను అడిగి తెలుసుకున్నారు. 
కూలీల హాజరును తప్పనిసరిగా నమోదు చేయడంతోపాటు, పనులకు సంబంధించిన వి-
వరాలను ఎప్పటికప్పుడు నమోదు చేయాలని సూచించారు. అలాగే, ప్రభుత్వం రైతులకు 
వ్యవసాయ యాంత్రిక పరికరాలపై అందిస్తున్న సబ్సిడీల గురించి అవగాహన కల్పించా-
లని తెలిపారు. నీటి లభ్యతను బట్టి ప్రత్యామ్నాయ పంటల సాగు వైపు రైతులను ప్రోత్స-
హించాలని అధికారులకు సూచించారు. ఈ కార్యక్రమంలో డీఆర్డీఓ భాస్కర్, ఎంపీడీఓ 
వేదవతి, ఇతర సంబంధిత అధికారులు పాల్గొ న్నారు.

సర్పంచ్ చొరవతో విద్యుత్ సౌకర్యాల కల్పన
	 నూతన ట్రాన్స్‌ఫార్మర్ ప్రారంభం
	 వైకుంఠధామానికి 20 పోల్స్‌కు కనెక్షన్

కాకతీయ, గీసుగొండ : గ్రామ అభివృద్ధికి ప్రా -
ధాన్యమిస్తూ ప్రజలకు అవసరమైన మౌలిక 
సదుపాయాల కల్పనకు రాంపూర్ సర్పంచ్ 
రడం భరత్ చొరవ చూపారు. మండలంలోని 
రాంపూర్ గ్రామపంచాయతీ పరిధిలోని గట్టు  
కింది పల్లెలో నూతనంగా ఏర్పాటు చేసిన 15 
కేవీఏ విద్యుత్ ట్రాన్స్‌ఫార్మర్‌తో పాటు వైకుంఠధామానికి సంబంధించిన 20 నూతన 
విద్యుత్ పోల్స్‌కు కనెక్షన్ ఇచ్చే కార్యక్రమాన్ని ఆయన కొబ్బరికాయ కొట్టి ప్రారంభించా -
రు. ట్రాన్స్‌ ఫార్మర్‌ కు విద్యుత్ కనెక్షన్ అందించే ప్రక్రియలో స్వయంగా పాల్గొ ని వైర్‌ను 
అనుసంధానించారు. గ్రామంలో విద్యుత్ సౌకర్యాల మెరుగుదలతో పాటు వైకుంఠధా -
మానికి అవసరమైన విద్యుత్ సదుపాయాల కల్పనకు సహకరించిన విద్యుత్ శాఖ అధి -
కారులకు గ్రామ పంచాయతీ తరఫున కృతజ్ఞతలు తెలిపారు. కార్యక్రమంలో విద్యుత్ 
శాఖ ఏడీ రవికుమార్, ఏఈ సందీప్, లైన్ ఇన్‌స్పెక్టర్ శ్రీనివాస్, కాంట్రాక్టర్ వీరన్న, 
పంచాయతీ కార్యదర్శి ప్రవీణ,శ్రీకాంత్,రాజేష్ తదితరులు పాల్గొ న్నారు.

సీసీ రోడ్డు  ఇలా... నడిచేదెలా ?
కాకతీయ, పెద్దవంగర : పై ఫొటోలో చిత్త-
డిగా మారిన రోడ్డు  మ‌ట్టి రోడ్డు  అనుకుంటే 
పొరపాటు పడినట్టే. మహబూబాబాద్ జిల్లా  
పెద్దవంగర గ్రామ పంచాయతీలో ముత్యాల-
మ్మ గుడి నుండి గౌడ బజారుకు పోయే సీసీ 
రోడ్లు  నిత్యం బురదమయంగా ఉన్నది. సైడ్ 
డ్రైనేజీల లేక వర్షపు నీటితో కొట్టు కొచ్చిన 
మట్టి సిసి రోడ్డు పై ఉండటంతో,పై బజారు 
నుండి వస్తున్నా మురికి నీరు వచ్చి మొత్తం 
బురద మయంగా మారింది.కనీసం నడ-
వడానికి వీలు లేకుండా ఉంటున్నాయ‌ని 
అక్కడి ప్రజలు ఆవేదన వ్యక్తం చేస్తున్నారు. 
ఈ సీసీ రోడ్డు  బొడ్రాయి సెంటర్ వద్ద ప్రధాన 
రహదారికి వెళ్లే రహదారి. ఈ రహదారి  
వెంబడి పాఠశాలకు వెళ్లే పిల్లలు, అంగన్‌వా-
డీ పిల్లలు, నిత్యవసరాలకు, ప్రయాణికులు, 
ద్విచక్ర వాహన‌దారులు, కూలీలు ప్రతిని-
త్యం నడిచే దారి ఇది. ఈ మురికి నీరు దుర్వాసనతో ప్రజలు ఈ దారిలో నడవాలంటే 
జంకుతున్నారు. ప్రజా ప్రతినిధులు,అధికారులు స్పందించి సిసి రోడ్డు పై ఉన్న మట్టిని 
తొలగించి సైడ్ డ్రైనేజి వేయాలని అక్కడి ప్రజలు విజ్ఞప్తి చేస్తున్నారు.

	 అప్రకటిత కోతలతో 
	 ఎండుతున్న పంటలు
	కాలి న మోటార్లు , స్టా ర్టర్లతో 
రైతులకు నష్టం

	 నాణ్యమైన విద్యుత్‌ సరఫరా 
చేయాలని సర్పంచ్‌ రాయలి 

	 సర్పంచ్‌ రాయలి 
	 భవాని శేఖర్  డిమాండ్‌

కాకతీయ, నెల్లికుదురు: అప్రకటిత విద్యుత్‌ 
కోతలతో పంటలు ఎండిపోతున్నాయని, 
వెంటనే కోతలు ఎత్తివేసి నాణ్యమైన విద్యుత్‌ 
సరఫరా చేయాలని డిమాండ్‌ చేస్తూ రైతులు, 
బీఆర్‌ఎస్‌, బీజేపీ నాయకులు నిరసన చే-
పట్టా రు. మహబూబాబాద్‌ జిల్లా  ఇనుగుర్తి 
మండలం చిన్న ముప్పారం విద్యుత్‌ సబ్‌స్టే -
షన్‌ ఎదుట బైఠాయించి కాలిన మోటారును 
ప్రదర్శించారు. ఈ సందర్భంగా సర్పంచ్‌ 

రాయలి భవాని శేఖర్‌ మాట్లా డుతూ అప్ర -
కటిత విద్యుత్‌ కోతలతో రైతుల పంటలు 
ఎండిపోతున్నాయని ఆవేదన వ్యక్తం 
చేశారు. నాణ్యమైన విద్యుత్‌ సరఫరా లేక 
వ్యవసాయ మోటార్లు , స్టా ర్టర్లు  కాలిపోతు-
న్నాయని, రైతులు ఆర్థికంగా నష్టపోతున్నా-
రని అన్నారు. ప్రభుత్వం వెంటనే స్పందించి 
నిరంతర విద్యుత్‌ సరఫరా అందించాలని 
కోరారు. ఈ నిరసనలో ఉపసర్పంచ్‌ మల్లం 
ఐలయ్య, కాలేరు నేతాజీ, తాడబోయిన 

లింగయ్య, దేవేందర్‌, బిక్షపతి, కారుపోతుల 
సుమన్‌, నామాల మహేష్‌, బోళ్ల అనిల్‌, 
కాలేరు నందయ్య, చిన్నాల కట్టమల్లు , నర్రా 
అశోక్‌, భాషబోయిన ఉమేష్‌, శాలువా మల్ల -
య్య, కాలేరు ముతేశ్వర్లు , రాయల ఉప్పల-
య్య, రాయలి గంగాధర్‌, గుండా వెంకన్న, 
నర్ర వీరన్న, తోడేటి మల్లయ్య, కాలేరు లక్ష్మీన-
రసు, కాలేరు రాజు, దస్తరి రాజమల్లు , కాలేరు 
మల్లికార్జు న్‌తో పాటు పలువురు రైతులు  
పాల్గొ న్నారు.

	 పరిపాలనాపరమైన 
అనుమతులు జారీ

	 ప్రీ ప్రైమరీ నుంచి 12వ తరగతి 
వరకు విద్యాబోధనకు అవకాశం

కాకతీయ, కాజీపేట: రాష్ట్ర ప్రభుత్వం ప్రతిష్ఠా -
త్మకంగా చేపట్టిన తెలంగాణ పబ్లిక్ స్కూల్ 
కాజీపేటకు మంజూరైంది. ఈ మేరకు ఈ 
నెల 9వ తేదీన విద్యాశాఖ పరిపాలనాపర-
మైన అనుమతులు మంజూరు చేస్తూ ఉత్తర్వు -
లు జారీ చేసింది. వరంగల్ పశ్చిమ నియో-
జకవర్గంలోని కాజీపేట మండల కేంద్రం 
విద్యానగర్‌లో ఉన్న ప్రభుత్వ ఉన్నత బాలుర 
పాఠశాలలో తెలంగాణ పబ్లిక్ స్కూల్ 
నిర్మాణ పనులు చేపట్టేందుకు నిధులు కేటా-
యించింది. ఈ పాఠశాలలో అంతర్జా తీయ 
స్థా యి ప్రమాణాలతో కూడిన సౌకర్యాలు 
కల్పించనున్నారు. అధునాతన తరగతి 
గదులతో పాటు గ్రంథాలయం, కంప్యూటర్ 
ప్రయోగశాలలు, విజ్ఞా న శాస్త్ర ప్రయోగశా-
లలు, భోజనశాలలు, ఆధునిక క్రీడా వసతు-
లతో కూడిన మైదానాలను ఏర్పాటు చేయ-

ను న్నా రు . 
ప్రీ ప్రైమరీ 
నుంచి 12వ 

తరగతి వరకు విద్యాబోధన అందించనున్న 
ఈ పాఠశాలలో సుమారు 1,500 మంది 
విద్యార్థు లు చదువుకునే అవకాశం ఉంది. 
దీంతో కాజీపేట ప్రాంత విద్యార్థు లకు నా -
ణ్యమైన విద్య అందుబాటులోకి రానుంది. 
తెలంగాణ పబ్లిక్ స్కూల్ మంజూరు 
కావడంపై బీసీ టీచర్స్ యూనియన్ 
వరంగల్ జిల్లా  అధ్యక్షుడు పెరుమాండ్ల సాం -
బమూర్తి హరష్ం వ్యక్తం చేశారు. ఈ సంద-

ర్భంగా వరంగల్ పశ్చిమ ఎమ్మెల్యే నాయిని 
రాజేందర్ రెడ్డికి బీసీ టీచర్స్ యూనియన్ 
తరఫున ప్రత్యేక ధన్యవాదాలు తెలిపారు. కా -
జీపేటలో పబ్లిక్ స్కూల్ ఏర్పాటు కావడంతో 
ఈ ప్రాంత ప్రజలు ఏళ్ల తరబడి కోరుకుంటు-
న్న జూనియర్ కళాశాల అవసరం కూడా 
తీరే అవకాశం ఉందని పేర్కొన్నారు. ఒకే 
పాఠశాలలో ప్రీ ప్రైమరీ నుంచి ఇంటర్మీడి-
యట్ వరకు విద్యను అభ్యసించే అవకాశం 
కలగడం విద్యార్థు లకు, తల్లిదండ్రులకు 
ఎంతో ప్రయోజనకరంగా ఉంటుందని 
ఆయన అభిప్రాయపడ్డా రు.

కాజీపేటకు తెలంగాణ పబ్లి క్ స్కూల్ మంజూరు

	 క్షేత్రస్థా యి సిబ్బందికి 
	 ప్రత్యేక శిక్షణ
	బ్లా  కుల మార్పులు, సాంకేతిక 
అంశాలపై అవగాహన

	 హనుమకొండ జిల్లా కలెక్టర్ 
చాహత్ బాజ్‌పాయ్ దిశానిర్దేశం

కాకతీయ, వరంగల్ : జనాభా గణన రెండో 
దశను సమర్థవంతంగా, పారదర్శకంగా ని -
ర్వహించాలని బల్దియా ప్రత్యేకాధికారి, హను -
మకొండ జిల్లా  కలెక్టర్ చాహత్ బాజ్‌పాయ్ 
సూచించారు. క్షేత్రస్థా యి సిబ్బంది నిబంధన -
లు, ప్రశ్నావళి, సాంకేతిక అంశాలపై పూర్తి 
అవగాహన కలిగి ఉండాలని, కేటాయిం-

చిన ప్రాంతాల్లో  ప్రతి కుటుంబం, ప్రతి వ్యక్తి 
వివరాలు నమోదయ్యేలా చూడాలని ఆదేశిం -
చారు. మంగళవారం గ్రేటర్ వరంగల్ మహా-
నగర పాలక సంస్థ ప్రధాన కార్యాలయంలో 
ఛార్జ్ క్లర్కులు, టెక్నికల్ అసిస్టెంట్లకు అక్టో బర్ 
13, 14 తేదీల్లో  నిర్వహిస్తున్న ప్రత్యేక శిక్షణ 
కార్యక్రమానికి కలెక్టర్ ముఖ్య అతిథిగా 
హాజరై దిశానిర్దేశం చేశారు. మొదటి దశలో 
చేపట్టిన గృహాల జాబితా తయారీ బ్లా కులను 
జనాభా గణన బ్లా కులుగా మార్చడం, వెబ్ 

పోర్టల్ వినియోగం, బ్లా కుల కేటాయింపు, 
వివరాల నమోదుపై సూచనలు చేశారు. 
ఇంటింటికీ వెళ్లి వివరాలు సేకరించడం, 
మొదటి దశలోని లోపాలను సవరించడం, 
ప్రశ్నావళిలోని అంశాలను సరిగా నమోదు 
చేయడం, జనాభా వివరాల్లో  వ్యత్యాసాలను 
గుర్తించి సరిచేయడంపై అవగాహన కల్పిం-
చారు. సెన్సస్ విభాగం హైదరాబాద్‌కు 
చెందిన సీహెచ్ సతీష్, జూనియర్ టెక్నికల్ 
సూపర్‌వైజర్ ప్రశాంత్ శిక్షణ ఇచ్చారు. సీపీవో 
సత్యనారాయణ రెడ్డి, జీడబ్ల్యూ ఎంసీ అదనపు 
కమిషనర్ ఇసంపల్లి జోనా, ఇన్‌చార్జి సిటీ 
ప్లా నర్ రవీందర్ రాడేకర్, డిప్యూటీ కమిషనర్ 
ప్రసన్నరాణి తదితరులు పాల్గొ న్నారు.

	 ఎన్‌హెచ్‌ఎం ఉద్యోగుల 
న్యాయమైన డిమాండ్లు 
పరిష్కరించాలి

	 ఉద్యోగ భద్రత, వేతన సమస్యలపై 
తక్షణమే స్పందించాలి

	 మాజీ ప్రభుత్వ చీఫ్‌విప్‌ దాస్యం 
వినయ్‌ భాస్కర్‌ డిమాండ్‌

కాకతీయ, హనుమకొండ: ఎన్‌హెచ్‌ఎం 
ఉద్యోగుల న్యాయమైన డిమాండ్లను ప్రభు-
త్వం సానుకూలంగా పరిశీలించి, వారితో 
చర్చలు జరిపి సమస్యలను వెంటనే పరిష్క-
రించాలని మాజీ ప్రభుత్వ చీఫ్‌విప్‌, మాజీ 

ఎమ్మెల్యే దాస్యం వినయ్‌ భాస్కర్‌ డిమాండ్‌ 
చేశారు. ఉద్యోగులు చేపట్టిన నిరవధిక 
సమ్మెలో పాల్గొ ని సంఘీభావం తెలిపారు. ప్ర-
జారోగ్య పరిరక్షణలో జాతీయ ఆరోగ్య మిషన్‌ 
ఉద్యోగుల పాత్ర కీలకమని, గ్రామీణ, పట్టణ 
ప్రాంతాల్లో  వైద్య సేవలతోపాటు ప్రభుత్వ 
ఆరోగ్య కార్యక్రమాలను ప్రజల్లో కి తీసుకెళ్లేం-
దుకు వారు నిరంతరం కృషి చేస్తున్నారని 
అన్నారు. ఎండా, వానా అనే తేడా లేకుండా 

సేవలందిస్తున్న ఉద్యోగుల సమస్యలను ప్ర-
భుత్వం నిర్లక్ష్యం చేయడం సరికాదన్నారు. 
ఉద్యోగ భద్రత, వేతన సమస్యల పరిష్కారం 
కోసం ఉద్యోగులు నిరవధిక సమ్మెకు దిగాల్సిన 
పరిస్థితి రావడం విచారకరమని పేర్కొన్నారు. 
ప్రజలకు మెరుగైన వైద్య సేవలు అందాలంటే 
ఆరోగ్య శాఖ ఉద్యోగులకు తగిన గుర్తింపు, 
గౌరవం, ఉద్యోగ భద్రత కల్పించాలన్నారు. 
ఎన్‌హెచ్‌ఎం ఉద్యోగుల హక్కుల సాధనకు 
భారత రాష్ట్ర సమితి అండగా ఉంటుందని, 
సమస్యలు పరిష్కారమయ్యే వరకు తన 
మద్దతు కొనసాగుతుందని దాస్యం వినయ్‌ 
భాస్కర్‌ భరోసా ఇచ్చారు.

ఉద్యోగుల హక్కుల కోసం ఐక్యంగా పోరాడాలి

జన గ‌ణ‌న‌లో ఒక్కరూ మినహాయింపుకు గురికావొద్దు

కరెంటు కోతలు విధించొద్దని బీఆర్ఎస్‌ నిరసన

బీసీ టీచర్స్ యూనియన్ 
వరంగల్ జిల్లా అధ్యక్షుడు 
పెరుమాండ్ల సాంబమూర్తి


